
Revolución 
argalleira en 
Compostela 

Santiago lanza 
unha app sobre 
árbores senlleiras

O Concello de Santiago vén de 
presentar unha nova aplicación 
a xeito de guía interactiva para 

dar a coñecer as árbores dos parques 
da cidade, trátase de Senllap. Esta app 
permitirá á cidadanía enviar as súas 
propostas e participar na elaboración 
dun catálogo municipal de árbores 
senlleiras.

Senllap, dispoñíbel en Play Store, 
presenta un sistema de navegación divi-
dida en catro eixes temáticos: Senlleiras, 
Parques, Especies e Propostas cidadás.

O apartado Parques achega a usua-
rios e usuarias unha guía para coñecer 
as árbores de vinte parques do núcleo 
urbano, con datos sobre cada unha 
delas: a súa extensión, tipoloxía, crono-
loxía, localización e descrición. Tamén 
achegará unha infografía onde se poida 
acceder á descrición e localización de 
cada unha das especies no mapa.

Especies ofrece a descrición de case 
140 especies ordenadas alfabeticamen-
te. Pola súa banda, Senlleiras achega 
información sobre unha listaxe de 34 
árbores que se consideran especiais e 
que poderían optar a incorporarse a un 
futuro Catálogo Municipal de Árbores 
Senlleiras, un recurso do que xa dispo-
ñen varias cidades españolas co fin de 
valorizar, protexer e dar a coñecer exem-
plares singulares. Nesta listaxe figuran 
as sete árbores senlleiras do concello 
que están incluídas no Catálogo Oficial 
de Árbores Senlleiras de Galicia.

En canto ás Propostas cidadás, recom-
pila as árbores candidatas a figurar no 
catálogo municipal segundo a opinión 
cidadán. Para facer estas achegas, os 
usuarios e usuarias poden facelo a 
través da sección Involúcrate–subir 
árbore. 

A Maker Fai-
re Galicia, 
que se ce-
lebrará do 
1 ao 4 de 
xuño en 

formato híbrido no Museo 
Gaiás da Cidade da Cultura, 
pechou este mes de abril a 
chamada a makers, a través 
da cal recibíronse máis de 
70 proxectos tanto a nivel 
nacional como interna-
cional. O evento conta 
co apoio do Concello de 
Santiago, entre outros 
organismos, e está organi-
zada por Vermis.

Ademais desta escolma 
de proxectos, que se dará 
a coñecer nas próximas 
semanas na páxina web 
do evento, a organiza-
ción comezou a avanzar 
algúns dos contidos máis 
destacados das xornadas. 
Neles haberá referentes 
tanto nacionais como 
internacionais nos ámbitos 
da educación STEAM, a 
intelixencia artificial, a 
arte, os videoxogos, a 
biotecnoloxía, a enerxía, a 

divulgación científica ou a 
innovación inclusiva.

A xornada da industria, 
que será o 1 de xuño en 
horario de mañá e tarde, 
contará, entre outros, 
coa presenza de Dimitris 
Petrotos, arquitecto grego, 
fundador de Solomon Ears 
e 3dsGR, inventor da táboa 
de 11 mm, do Medusa Bun-
galow e creador de Laddro-
ller, unha cadeira de rodas 
eléctrica resultante dun 
híbrido entre un exoes-
queleto e unha cadeira de 
rodas. Ademais de Dimitris, 
esta xornada completarase 
con dúas mesas, unha so-
bre Intelixencia Artificial e 
outra sobre biotecnoloxía, 
e pecharase coa presenta-
ción dun proxecto enerxé-
tico que promete marcar 
un antes e un despois no 
ámbito da sustentabilidade 
e do desenvolvemento das 
tecnoloxías argalleiras.

A xornada específica 
adicada ao ámbito educa-
tivo (o 2 de xuño), contará, 
entre outros, coa presenza 
de Samu, un maker de 

Gondomar de 13 anos 
coñecido coma o príncipe 
do graffiti, e a divulgadora 
científica Eva Cabanelas. 
Ademais deles, celebrarase 
unha mesa no ámbito da 
inclusión, con varias refe-
rencias a nivel nacional, así 
como a presentación dun 
dos proxectos IoT (Internet 
das Cousas), realizado polo 
alumnado, máis destaca-
do e máis premiado dos 
últimos anos.

Durante as xornadas de 
portas abertas, previstas 
para os días 3 e 4 de xuño 
e dirixidas a todos os 
públicos, ademais de poder 
interactuar cos mellores 
proxectos do ecosistema 
maker a nivel internacional, 
realizaranse numerosas 
charlas e obradoiros, as 
cales irá revelando progre-
sivamente a organización.

Entre os contidos máis 
destacados deste ano 
estarán a II edición do 
Hackathon de Tecnoloxías 
de Apoio, a cuarta edición 
da Game Maker JAM ou os 
obradoiros STEAM a cargo 
de VermisLAB.

A inscrición dos asisten-
tes para acceder aos conti-
dos en liña xa está aberta 
e é totalmente gratuíta en 
makerfairegalicia.com/gl.

A IX edición da Maker 
Faire Galicia conta co apoio 
do Concello de Santiago, a 
Xunta de Galicia, a Funda-
ción Cidade da Cultura e a 
Asociación para o Progreso 
da Dirección (APD), o Cír-
culo Financiero de Galicia e 
realízase coa colaboración 
da Fundación Española 
para Ciencia e Tecnoloxía 
- Ministerio de Ciencia e 
Innovación. 

A Maker Faire Galicia pechou o call 
for makers con record de proxectos 
presentados

Cofinanciado pola Unión Europea. Programa Operativo FEDER Galicia 
2014-2020. Promover o desenvolvemento tecnolóxico, a innovación e 
unha investigación de calidade. Unha maneira de facer Europa

No estudo participan os investigadores do 
CITIC Ricardo Cao e Inés Barbeito

A s restricións 
impostas para 
o control da 
pandemia 
da COVID-19 
asociáronse 

a unha redución importante 
na transmisión do coronavirus 
en España, estimando que ao 
incrementar un 34% a intensi-
dade das medidas reduciuse a 
transmisión nun 22% á semana 
segundo reflicte o estudo pu-
blicado pola revista Frontiers in 
Public Health sobre a Eficacia de 
intervencións non farmacéuticas 
en nove campos de actividade 
para diminuír a transmisión 
do SARS-CoV-2 (https://www.
frontiersin.org/articles/10.3389/
fpubh.2023.1061331/full).

Os resultados sinalan que as 
medidas adoptadas en mate-
ria de distanciamento social e 
restauración “son especialmente 
eficaces, sobre todo en inte-
riores”, mentres que o efecto é 
menos evidente para outras, 
como as que afectan ao lecer e á 
cultura, aos lugares de culto, ás 
celebracións relixiosas ou á prác-
tica deportiva en interiores. Non 
obstante, o estudo subliña “que 
o efecto obtido das medidas 
aplicadas nalgúns ámbitos fron-
te a outros debe interpretarse 
con cautela porque estas medi-
das foron tomadas xeralmente 
de forma simultánea”.

Medir intensidade e ám-
bito

Os investigadores analizaron 
a intensidade das medidas, in-
cluíndo datos a nivel provincial e 
municipal, de forma que crearon 
un índice de restrición que 
representase entre 0 e 1 a inten-
sidade día a día nos diferentes 
ámbitos e cada unha das pro-
vincias. Os resultados obtidos 
apuntaron como especialmente 
efectivas as medidas tomadas en 
distancia social e restauración, 
sobre todo, en interiores.

Ademais, o equipo puxo 
toda a información recollida 
na web https://npispain.org 
para estimular e facilitar a 
investigación dos efectos das 
medidas de restrición e poder 
ter maior coñecemento sobre o 
seu impacto, “algo fundamental 
para enfrontar futuras situacións 
similares”.

A iniciativa
A colaboración entre o Comité 

Español de Matemáticas, o 
Instituto de Salud Carlos III e o 
Ministerio de Sanidade xurdiu 
tras o ofrecemento por parte da 
comunidade matemática ás au-
toridades sanitarias nos momen-
tos máis críticos da pandemia 
para poñer a súa disposición, de 
forma completamente desinte-
resada, as potentes ferramentas 
de simulación e análise de datos 
actualmente existentes e a ca-
pacidade de análise e modelado 
dos grupos de investigación en 
Matemáticas para avanzar na 
comprensión da COVID-19.

Para a comunidade matemá-
tica, representada polo Comité 
Español de Matemáticas, “a 
experiencia foi moi positiva”. 
Espérase que teña unha proxec-
ción en futuras colaboracións 
e na sensibilización do persoal 
investigador en Ciencias da 
Saúde sobre o enorme poten-
cial que teñen as Matemáticas 
para avanzar na comprensión 
de fenómenos complexos que 
constitúen algúns dos principais 
desafíos da investigación en 
materia de saúde. 

A investigación conta coa par-
ticipación dos investigadores do 
CITIC da UDC Ricardo Cao e Inés 
Barbeito que xunto con científi-
cos do Instituto de Salud Carlos 
III, os Ministerios de Sanidade e 
Economía, as universidades da 
Coruña, Cádiz e a Complutense 
de Madrid, recolleu e analizou 
información sobre as medidas 
de restrición impostas en España 
desde o inicio da segunda onda 
da COVID (setembro de 2020) 
ata o final do estado de alarma 
(maio 2021).

Todo iso realizouse baixo o 
paraugas do comité de expertos 
de Acción Matemática contra o 
Coronavirus do Comité Español 

de Matemáticas (CEMat), unha 
iniciativa creada para atopar so-
lucións ante a crise sanitaria da 
COVID-19, achegando conclu-
sións e recomendacións desde 
o ámbito das matemáticas. 
Precisamente, Ricardo Cao foi un 
dos investigadores que liderou 
esta iniciativa, froito de cuxa 
colaboración se subministra-
ron previsións de demanda de 
recursos hospitalarios de gran 
utilidade para a xestión sanitaria 
nos momentos máis críticos e 
realizouse un estudo profundo 
sobre o impacto das medi-
das non farmacéuticas, cuxas 
conclusións se recollen agora na 
citada publicación científica.

Acción Matemática 
contra a COVID 
confirma a eficacia 
das restriccións

O IGFAE participa na elaboración do 
catálogo interactivo con 100 dos raios 
cósmicos máis enerxéticos

O Instituto Gale-
go de Física de 
Altas Enerxías 
(IFGAE) é unha 
das entidades 
participantes 

dun proxecto internacional para 
a elaboración dun catálogo 
interactivo dos raios cósmicos. 
O labor dos investigadores 
galegos consistiu en recompilar, 
reconstruír e analizar estes even-
tos a través dos datos xerados 
polo Observatorio Pierre Auger 
(Arxentina), o maior detector 
destes fenómenos dos que están 
operativos no mundo. O catá-
logo interactivo, dispoñíbel en 
opendata.auger.org achéganos 
neste intre aos 100 raios cós-
micos máis enerxéticos xamais 
destacados.

Misterio por resolver
Segundo informan dende o 

IFGAE, un dos grandes misterios 
en astropartículas é saber como 
unha partícula, na súa viaxe polo 
cosmos de centos de millóns de 
anos luz cara á Terra, pode ser 
acelerada cunha enerxía ata dez 
millóns de veces superior á que 
alcanzan os protóns no acelera-
dor de partículas máis potente 
do mundo, o Gran Colisionador 
de Hadróns (LHC) do CERN. Para 
estudar estes raios cósmicos e 
esclarecer os mecanismos de 
aceleración, propiedades e a 
fonte que os orixina, existen ob-
servatorios como Pierre Auger, 
en Arxentina, cuxa colaboración 
internacional publicou recen-
temente un traballo en The 
Astrophysical Journal Supplement 
Series cos 100 raios cósmicos 
máis enerxéticos xamais detec-

Galicia 
documenta 
o Espazo

nove eventos moi enerxéticos 
que se utilizaron para calibrar e 
determinar a enerxía dos raios 
primarios.

“O estudo desta radiación 
extremadamente enerxética”, 
apunta Jaime Álvarez Muñiz, un 
dos autores do IGFAE asinante 
do traballo, “é moi relevante 
para identificar as fontes de 
raios cósmicos máis extremas 
e violentas do universo, que é 
posíbel que acaden súa enerxía 
alimentándose de obxectos 
como buracos negros super-
masivos. Na actualidade, o 
Observatorio atópase nunha 
fase de actualización denomi-
nada AugerPrime na que se 
están instalando detectores de 
escintilación na parte superior 
dos detectores de superficie 
para mellorar os estudos sobre 
a composición de masa dos 
raios cósmicos de ultra alta 
enerxía”.

O Observatorio é operado 
pola Colaboración Pierre Auger, 
na que traballan máis de 400 
científicos, enxeñeiros e técni-
cos de máis de 90 institucións 
en 18 países. O IGFAE da Univer-
sidade de Santiago de Compos-
tela e a Universidade de Gra-
nada, que tamén participou na 
análise destes eventos, son as 
únicas institucións españolas. 
Os investigadores do IGFAE que 
contribuíron na elaboración 
do catálogo son Jaime Álvarez 
Muñiz, Juan Ammerman Yebra, 
Lorenzo Cazón Boado, Marvin 
Gottowik, Miguel Alexandre 
Martins, Gonzalo Parente Ber-
múdez e Enrique Zas Arregui. 

tados neste detector entre 2004 
e 2020. O artigo compleméntase 
cun catálogo en liña que per-
mite explorar de forma sinxela 
e interactiva as súas caracterís-
ticas, direccións de chegada á 
Terra ou os detectores que os 
observaron.

Un raio cósmico
Os investigadores do IFGAE 

explican que un raio cósmico é 
“unha partícula, a maioría pro-
tóns ou núcleos máis pesados, 
que cando chega á atmosfera 
e interacciona con ela produce 
unha chuvia de partículas secun-
daria, a modo de fervenza, que 
abarca unha extensión xigantes-
ca”. Os raios cósmicos máis ener-
xéticos, con enerxías por encima 
e ao redor de 1 exaelectronvoltio 
(1 EeV = 1018 eV), viaxan a unha 
velocidade próxima á da luz e 

os de enerxías máis elevadas son 
tan escasos que apenas chegan á 
Terra tres ou catro por quilómetro 
cadrado cada século. Por iso se 
necesitan detectores que cubran 
áreas enormes como o Observa-
torio Pierre Auger en Mendoza 
(Arxentina), o máis preciso e 
grande do mundo, abarcando 
unha superficie de 3.000 km2, 
comparábel á extensión de 
Mallorca.

Reconstrución de chuvias 
de partículas inclinadas

O equipo do IGFAE que par-
ticipou neste traballo é experto 
na reconstrución de chuvias 
de partículas moi inclinadas e 
desempeñou un papel crucial na 
recompilación, reconstrución e 
análise dos eventos incluídos no 
catálogo. As chuvias inclinadas, 
compostas principalmente por 
muóns ao nivel do chan e dife-
rentes de analizar, son importan-
tes para identificar os neutrinos 
extremadamente enerxéticos de 
entre todas as partículas cósmi-
cas que bombardean a Terra e 
achegan información para saber 
que obxectos cósmicos orixinan 
os raios cósmicos primarios. O 
evento inclinado máis enerxéti-
co do catálogo corresponde ao 
número 17, cun ángulo cenital de 
77,2 graos e 117 EeV, producindo 
sinal en 75 detectores de auga-
Cherenkov ao longo de 35 km. O 
evento máis enerxético xamais 
detectado en Auger, o número 1, 
rexistrouse o 10 de novembro de 
2019 cunha enerxía de 166 EeV 
e un ángulo de 58,6 en 34 detec-
tores. O catálogo tamén inclúe 

6 |

atlanTTic e a emprega Balidea lideran un 
proxecto de investigación que busca recoller 
voces en galego para mellorar as tecnoloxías 
da fala na nosa lingua

O Centro de 
Investigación 
en Tecnoloxías 
de Teleco-
municación, 
atlanTTic, da 

Universidade de Vigo e a em-
presa Balidea traballan conxun-
tamente no desenvolvemento 
do proxecto FalAI, que busca 
recoller voces en galego que 
permitan mellorar os algoritmos 
de comprensión automática da 
fala (en inglés Spoken Lan-
guage Understanding, SLU) en 
asistentes conversacionais na 
nosa lingua en ámbitos como 
os coidados da saúde ou os 
trámites administrativos.

As investigadoras do centro 
atlanTTic Laura Docío Fernán-
dez e Carmen García Mateo, 
ambas docentes da Escola de 
Enxeñaría de Telecomunicación 
da UVigo, colaboran co investi-
gador da área de I+D+i de Ba-
lidea Andrés Piñeiro Martín, co 
fin de desenvolver tecnoloxías 
da fala que permitan a comuni-
cación en galego cos disposi-
tivos dixitais e os asistentes de 
voz domésticos. Esta colabo-
ración lévase a cabo a través 
dun Doutoramento Industrial, 
enmarcado no Programa de 
Doutoramento Industrial cofi-
nanciado pola Axencia GAIN e a 
Consellería de Cultura, Educa-
ción e Universidade.

En galego, ao igual que en 
moitas outras linguas europeas, 
non existen os recursos necesa-
rios para desenvolver este tipo 
de tecnoloxías, especialmente 
en gravacións de diversidade de 

voces. Neste contexto, o princi-
pal obxecto de falAI é recadar 
exemplos de voces en galego 
que permitan adestramento de 
modelos de Intelixencia Artifi-
cial (IA) en sistemas que utilizan 
tecnoloxías relacionadas coa 
fala. Preténdese xerar datasets 
na nosa lingua de conversa con 
asistentes virtuais ao mesmo 
tempo que se busca deseñar e 
validar unha metodoloxía de 
recadación de voces e comparti-
la coa sociedade, especialmente 
con países con linguas minorita-
rias e minorizadas.

As tecnoloxías da fala per-
mitirán mellorar a experiencia 
de comunicación en galego co 
mundo dixital, especialmente 
daquelas persoas que por deter-
minada circunstancia teñen un 
acceso máis difícil a el, como po-

den ser as persoas maiores ou 
con algunha discapacidade. O 
desenvolvemento destas ferra-
mentas tecnolóxicas contribui-
rán a mellorar a calidade de vida 
de moitas persoas, permitindo 
que poidan ter unha mellor in-
teracción cos asistentes domés-
ticos por voz. Isto facilitará, por 
exemplo, o coidado de persoas 
que viven soas, executar accións 
da vida cotiá a través da fala ou 
mesmo pedir axuda por voz en 
situacións de emerxencia.

Reto falAI: #a30frases
A iniciativa falAI pretende 

desenvolver tecnoloxías que 
permitan ás persoas falar en 
galego co mundo dixital e para 
conseguilo creouse a platafor-
ma falai.balidea.com, a través 
da cal se poden ler frases e se 

falAI: como lograr 
que a Intelixencia 
Artificial fale e 
entenda o galego 

envían as gravacións de voz. As 
achegas realizadas na platafor-
ma son anónimas e, polo tanto, 
as voces recollidas nunca serán 
expostas ou escoitadas de forma 
aberta e empregaranse exclu-
sivamente noutros proxectos 
de investigación no ámbito das 
tecnoloxías da fala.

Para dar visibilidade á inicia-
tiva lanzouse o Reto falAI, un 
chamamento xeneralizado para 
recoller voces do galego que 
se fala na rúa. Baixo o cancelo 
#a30frases levouse a cabo unha 
campaña en redes sociais que 
busca a involucración do maior 
número de persoas posible e 
que contribuíu a que os resul-
tados do proxecto sexan moi 
positivos.

As investigadoras de atlanTTic 
responsábeis de falAI coinciden 
en que a campaña coa que se 
acadou a participación de máis 
de 11.000 persoas, máis de 
258.000 gravacións, case 254 
horas de gravacións e máis de 
1.000 participantes por cada 
acento, foi todo un éxito. A 
plataforma continúa activa e 
poderá seguir sumándose toda 
a xente que queira colaborar 
gravando a súa voz en galego. 

A iniciativa 
falAI pretende 
desenvolver 
tecnoloxías que 
permitan ás persoas 
falar en galego co 
mundo dixital.

A Facultade de 
Ciencias da 
Comunicación 
da Universida-
de de Santiago 
de Compostela 

(USC) facía público a come-
zos da primavera o resultado 
dunha sondaxe de cinco mil 
mostras sobre o consumo de 
prensa en papel elaborada por 
Metroscopia e a Fundación AXA 
para o foro independente Xorn. 
As conclusións tiradas deste 
traballo de investigación din 
que Galicia atópase á cabeza do 
consumo de prensa en papel, 
amais de ser a comunidade que 
se declara máis informada no 
referente á actualidade política 
e tamén a de maior consumo 
de medios dixitais. O reitor da 
USC, Antonio López; a decana 
do centro, Ana Isabel Rodríguez; 
o presidente da Fundación AXA, 
Josep Alonso; o presidente do 
Foro Xornalismo 2030, Fernando 
Jáuregui; e o seu director, Sergio 
Martín, foron os encargados de 

dar conta dos resultados deste 
estudo.

Segundo os datos obtidos, 
Galicia salienta en canto á 
esixencia de que, para que unha 
sociedade sexa realmente libre e 
democrática, existan medios de 
comunicación de calidade, libres 
e independentes. Un 91% dos 
enquisados polo foro Xornalis-
mo 2030 así o cre, unha porcen-
taxe que se rebaixa algo, ata o 
87%, no conxunto de España. 
Igualmente os galegos e galegas 
son os primeiros do Estado (un 
86%) á hora de opinar que unha 
ampla diversidade de medios 
informativos independentes 
permite detectar e controlar os 
abusos de órganos ou institu-
cións poderosas, sexan públicos 
ou privados.

A sondaxe evidencia que as 
persoas galegas se senten me-
llor informadas (86% fronte ao 
83% da media estatal), máis inte-
resados na política do Estado (77 
fronte a 69%) e na información 
local, que é, en todo caso, a 

Un estudo conclúe que Galicia está entre 
as comunidades que máis usan os medios 
dixitais

Aquí 
gústanos
a Rede   

todo, un 57% cre que “presen-
ciar un feito non converte a 
ninguén en xornalista, xa que 
para informar de forma fiábel e 
veraz só un xornalista profe-
sional sabe como contrastar e 
avaliar informativamente o que 
ocorre”.

En resumo, a enquisa, que en 
Galicia recolleu case trescentas 
mostras, indica que os galegos 
se senten bastante ou moi infor-
mados, que saben xeralmente 
detectar as novas falsas (fake 
news) e que están lixeiramente 
máis dispostos que a meirande 
parte dos españois (28 fronte 
a 24%) á hora de subscribirse a 
algún diario de papel, dixital ou 
muro de pago. Asemade, amó-
sase unha actitude crítica fronte 
á información que reciben: 
un 56% desconfía de que os 
medios sexan realmente libres e 
independentes fronte a un 41% 
que cre que “sempre ou a maior 
parte das veces” os medios 
informan libre e independente-
mente. Esta crítica esténdese á 
pregunta sobre se os medios es-
pañois distinguen axeitadamen-
te entre información e opinión: 
un 68% cre que non, fronte ao 
64% que opina o contrario.

Para rematar, a valoración 
positiva dos medios aumentou 
tras a pandemia en relación con 
sondaxes anteriores elaboradas 
por Xornalismo 2030. Un 40% 
dos galegos cre que os medios 
de comunicación achegan unha 
visión fiábel da vida política 
e social, mentres que un 35% 
pensa o contrario. 

que máis atención reclama á 
cidadanía en España. En canto á 
lectura de xornais de papel, que 
é a principal fonte de informa-
ción para o 46% fronte ao 33% a 
nivel estatal. Engadir que os e as 
galegas prefiren os medios pri-
vados fronte aos públicos á hora 
de informarse, 28 fronte ao 23%, 
mentres que, a escala estatal é á 
inversa: 21 fronte ao 33%.

Se a análise é por idades, a 
cousa muda moito, o uso dos 
medios máis tradicionais non é 
para os máis novos que prefiren 
informarse polas redes, nas que 
confían moito máis que os seus 
maiores.

Apréciase nas respostas a 
procura por parte da mocidade 
de novas redes sociais, que case 
non empregan os maiores. Un 
41% dos galegos usa TikTok, un 
57% non o emprega nunca, e 
un 23% usa Twitch. Un 39% cre 
que as redes son unha fonte de 
información “realmente fiábel” 
fronte ao 34% que non o cre así. 
Un 59% dos enquisados entre 18 
e 29 anos amosa gran confianza 
nas redes, mentres que esta 
porcentaxe descende ao 28% no 
caso dos maiores de 65 anos.

Galicia tamén salienta no que 
se refire á valoración do chama-
do xornalismo cidadán: un 69% 
está de acordo coa afirmación 
de que “calquera experto nun 
tema concreto pode informar 
directamente sobre o mesmo 
de maneira axeitada e compren-
síbel sen necesidade de axuda 
ou intervención dun xornalista”, 
fronte ao 15% que o rexeita. Con 

A Tecnópole acolleu 
este 26 de abril 
a presentación 
das empresas 
beneficiarias da 

segunda edición do programa 
de aceleración para a interna-
cionalización de pemes galegas 
innovadoras Galicia Avanza, ini-
ciativa activada en 2022 grazas 
ao traballo conxunto da Xunta 
de Galicia, a través da Axencia 
Galega de Innovación (Gain), o 
Instituto Galego de Promoción 
Económica (Igape), e máis a 
Tecnópole. Na presentación 
participou a directora da dita 
axencia, Patricia Argerey, quen 
salientou a alta participación 
contabilizada nesta convocato-
ria, que, segundo dixo, aumen-
tou un 43% respecto da primeira 
celebrada en 2022, un “dato que 
constata o interese polo progra-
ma e a maior competencia entre 
as candidatas”, engadiu. Argerey 
tamén apuntou que as trinta 
pemes seleccionadas proceden 
das catro provincias galegas e 
de sectores moi diversos como a 
alimentación, a saúde, a enerxía, 
o téxtil ou as novas tecnoloxías, 
entre outros.

Ademais das empresas be-
neficiarias, acudiron ao evento 
as consultoras que as guiarán e 
asesorarán neste proceso ao lon-
go dos vindeiros meses. Nesta 
edición, o período de implemen-
tación do programa prolóngase 
a 10 meses, o que permitirá 
afondar máis nas necesidades 
das empresas.

As pemes seleccionadas ac-
cederán a un programa integral 
de apoio á internacionalización 
entre abril deste ano e febreiro 
de 2024, con itinerarios persona-
lizados. Traballarase na protec-
ción das súas marcas e deseños 
industriais ou intelectuais, na 
detección de posíbeis colabo-
racións con outras empresas, 
no acceso a novos segmentos 
de clientes, na innovación e 
en incrementar a atracción de 
financiamento externo, entre 
outros aspectos.

No eido das novas tecnoloxías 
seleccionouse una empresa que 
emprega a identificación por ra-
diofrecuencia e a Visión Artificial 
para a xestión de inventarios e 

seus produtos de caldereiría e 
frío industrial.

No campo da sostibilidade, 
seleccionouse unha firma de 
deseño e fabricación de cociñas 
orgánicas; unha empresa dedi-
cada á fabricación artesanal de 
calzado infantil, con materiais 
reciclados, ecolóxicos e naturais; 
outra que desenvolve fertili-
zantes minerais innovadores e 
sustentábeis; xunto a unha peme 
que busca internacionalizar a 
súa braga menstrual de baixo 
impacto ambiental.

Entre as beneficiarias, hai 
tamén unha empresa dedicada 
á xestión de riscos biolóxicos 
e á fabricación de embalaxes 
para o transporte de materias 
biolóxicas; unha tecnolóxica que 
busca expandir e implementar 
o seu sistema para a xestión da 
auga en Angola e Tanzania; unha 
empresa que deseña e elabora 
produtos para profesionais do 
viño e a restauración; unha peme 
que fabrica pixamas e roupa de 
casa; e unha consultoría que 
axuda ás empresas a resolver 
problemas ligados á perda de 
competitividade debida á mala 
saúde ou desmotivación dos 
seus traballadores. 

a rastrexabilidade das cadeas 
de subministración; outra que 
persegue internacionalizar a súa 
plataforma destinada a optimi-
zar a relación entre as entidades 
sanitarias e as aseguradoras do 
eido da saúde; unha plataforma 
baseada na tecnoloxía de cadea 
de bloques (blockchain) que per-
mite ás organizacións sen ánimo 
de lucro xestionar as súas doa-
zóns de maneira dixital; unha 
firma que desenvolve robots 
limpacristais, fregasolos e robots 
que limpan paneis fotovoltaicos; 
un sistema baseado na tecno-
loxía IoT que permite a monito-
raxe das cafeteiras espresso e 
dos muíños de café para a canle 
food service; un sistema robótico 
para a recollida e amoreado de 
pezas a granel; xunto a unha 
plataforma web para apoiar o 
estudo e realización de insta-
lacións medioambientais cun 
grande aforro de tempo.

No ámbito alimentario vaise 
impulsar a internacionalización 
dunha firma que fabrica estoxos 
para conxelados e embalaxe 
para conserva de peixe; outra 
que quere comercializar o seu 
coñecemento na produción de 
ovos e produtos derivados do 

ovo; unha consultoría centrada 
no sector pesqueiro e agroali-
mentario; unha empresa que 
comercializa cóctels; unha firma 
familiar que vende polbo ultra-
conxelado; outra que elabora 
complementos alimenticios en 
formato gominola, sen azucre 
nin alérxenos, e gominolas sen 
azucre; ademais dunha fábrica de 
chocolate artesá.

No ámbito da saúde hai 
unha peme que desenvolve 
técnicas baseadas na fluores-
cencia para o descubrimento de 
novos fármacos; unha primeira 
plataforma-app especializada en 
formación e teleformación para 
o sector sociosanitario; así como 
un acumulador de auga quente 
sanitaria.

Varias das propostas céntranse 
no eido enerxético, como unha 
firma referente a nivel mundial 
na formación eólica que busca 
a exportación directa dos seus 
cursos; outra que ofrece produtos 
e servizos relacionados co hidró-
xeno verde e a súa implantación 
en procesos industriais actuais 
ou para novas aplicacións como 
dispensadores de hidróxeno para 
vehículos industriais; e outra que 
quere reforzar a exportación dos 

Xunta e Tecnópole 
abren unha porta 
ao mundo
Trinta pemes van poder internacionalizar os seus 
produtos innovadores a través de Galicia Avanza

 As mozas e mulleres tecnólogas reivindicaron no CESGA as 
contribucións femininas ao progreso tecnolóxico

O 
pasado 
xoves 
27 de 
abril 
cele-
brouse 

a undécima edición do Día 
Internacional das Rapazas nas 
TIC (International Girls in ICT Day), 
encontro encamiñado a motivar 
ás novas xeracións de mozas 
para que consideren o ámbito 
das TIC (Tecnoloxías da Informa-
ción e a Comunicación) para o 
seu desenvolvemento académi-
co, investigador e profesional. A 
sede do Centro de Supercom-
putación de Galicia (CESGA) foi 
o lugar elixido para levar a cabo 
este evento, coa colaboración do 
Colexio Profesional de Enxeñaría 
en Informática de Galicia (CPEIG), 

Día Internacional das 
Rapazas nas TIC 2023   

Entidades organizadoras

 - O Centro de Supercompu-
tación de Galicia (depen-
dente de GAIN e CSIC), a 
Secretaría Xeral de Igual-
dade da Xunta de Galicia 
e o Colexio Profesional 
de Enxeñaría Informática 
(CPEIG).

Entidades colaboradoras

 - Xunta de Galicia. Conselle-
ría de Educación, Universi-
dade e FP, AMTEGA

 - Asociación de Mulleres In-
vestigadoras e Tecnólogas, 
sección Galicia (AMIT-Gal)

 - CITIC. Centro de Investi-
gación en Tecnoloxías da 
Información e as Comuni-
cacións (UDC)

 - Asociación .GAL
 - Facultade de Ciencias 

da Educación, Woman 
Emprende e Oficina de 
Igualdade da USC

 - Facultade de Informática 
da UDC

 - Escola de Enxeñaría de Te-
lecomunicación da UVigo

 - GalsTech, Hello Sisters!

presións”. En palabras da conse-
lleira, é obriga das institucións 
públicas e da sociedade en xeral 
“romper estereotipos, propor-
cionar acceso á tecnoloxía e 
recursos, ofrecer oportunidades 
de aprendizaxe e fomentar 
a participación en grupos e 
comunidades que se centran nas 
TIC. E engadiu: “Para alcanzar a 
paridade de xénero é preciso 
fomentar as vocacións tecnolóxi-
cas entre as mozas para que con-
sideredes iniciar unha carreira 
en profesións dixitais que teñen 
unha gran demanda”.

Logo da inauguración, esta 
xornada desenvolvida en for-
mato de multiconferencia web 
(en conexión directa con 650 
estudantes de Primeira e Secun-
daria de dúas ducias de centros 

a Secretaría Xeral de Igualdade 
e o dito CESGA, dependente da 
Axencia Galega da Innovación 
(GAIN) da Xunta de Galicia.

O acto de inauguración con-
tou coa presenza de Luis Orosa, 
director do CESGA, a coordina-
dora da Área de e-Learning do 
CESGA, María José Malmierca, 
e a conselleira de Emprego e 
Igualdade, María Jesús Lorenza-
na. Esta última, que participou 
por vídeo-conferencia, salien-
tou a importancia de fomentar 
as vocacións tecnolóxicas; en 
concreto as carreiras coñecidas 
como STEM (Ciencia, Tecnoloxía, 
Enxeñería e Matemáticas) entre 
as mulleres e desde idades tem-
perás para que poidan elixir as 
súas carreiras profesionais “sen 
estereotipos, sen prexuízos e sen 

As relatoras
Mariamo Mussa Juane estudou 
Física e obtivo o doutoramento en 
Física de Sistemas Complexos. Am-
bas teimas vencellárona a Santiago 
de Compostela. Na actualidade, 
traballa no CESGA coordinando un 
grupo de computación cuántica, 
un paradigma novo da computa-
ción baseado na mecánica cuán-
tica. Dedícase a crear algoritmos 
cuánticos que esixen novas manei-
ras de ollar.

Esther Medina é a xefa de 
Innovación no Entorno Dixital da 
CRTVG. Estudou Enxeñería de Te-
lecomunicacións, fixo un Mestrado 
en Tecnoloxías da Información e as 
Comunicacións orientado a Inter-
net na Universidade de Santiago 
(USC). Tamén é MBA e doutora 
pola Universidade de Vigo (UVigo) 
no Programa de Doutoramento 
en Análise Económica e Estratexia 
Empresarial. Defende a tecnoloxía 

como parte da evolución natural. É unha apaixonada do mo-
mento que estamos a vivir a nivel de transformación dixital.

Alba Meijide, nada na Coruña, é 
licenciada en Intelixencia Artificial 
pola Universidade de Manchester, 
onde posteriormente completou os 
seus estudos co Máster of Enginee-
ring en IA. A súa actividade laboral 
comezou coa coordinación e xestión 
no congreso internacional Mundos 
Digitales, e desenvolve a súa activi-
dade profesional como consultora e 
deseñadora de proxectos baseados 
en Intelixencia Artificial para em-

presas. Estes proxectos foron compaxinados recentemente co 
cargo de comisaria da revolucionaria exposición AI: More than 
Human na Coruña.

Carmela Troncoso é unha 
enxeñeira de Telecomunicacións 
galega que, tras estudar na UVigo, 
doutorouse na universidade KU 
Leuven en Bélxica en Enxeñaría de 
Telecomunicacións. Actualmente 
é profesora na Escola Politécnica 
Federal de Lausana, Suíza, e dirixe 
o Laboratorio SPRING, especiali-
zado en privacidade e segurida-
de, na mesma universidade. Ten 
recibido múltiples galardóns e 

recoñecementos ao longo da súa carreira, como o de Mellor 
docente de Ciencias da Computación do EPFL (2022) e a 
Revista Fortune incluíuna no 2020 no prestixioso grupo das 40 
líderes emerxentes polo seu papel principal na construción 
do sistema de rastrexo de proximidade descentralizado para 
preservar a privacidade ou DP-3T, unha aplicación de rastrexo 
que serve para frear a propagación da enfermidade en Suíza.

docentes de toda a xeografía 
galega, incluídas as medio cen-
to de rapazas do CEIP Pío XII 
de Santiago que se achegaron 
en persoa até a sede do CEGA 
para participar tamén nas 
actividades) chegou a un dos 
intres álxidos da axenda pro-
gramada, cunha mesa redonda 
a catro bandas, moderada 
por María José Malmierca, no 
que catro tecnológas da nosa 
terra explicaron as moitas 
razóns polas que as carreiras 
STEM son unha boa alternativa 
formativa para as mozas.

Na mesa participaron catro 
senlleiras representantes da 
investigación e o emprende-
mento en novas tecnoloxías: 
Mariamo Mussa Juane (Física 
e traballadora do CESGA), 
Esther Medina (Enxeñeira de 
Telecomunicacións e xefa de 
Innovación no Entorno Dixital 
da CRTVG), Alba Meijide (licen-
ciada en Intelixencia Artificial 
pola Universidade de Man-
chester, é consultora e dese-
ñadora de proxectos baseados 
en Intelixencia Artificial para 
empresas) e Carmela Troncoso 
(Enxeñeira de Telecomunica-
cións galega e profesora na 
Escola Politécnica Federal de 
Lausana, Suíza, dirixe o Labora-
torio SPRING).

Dende os centros escolares, 
as rapazas e rapaces puideron 
enviar as súas preguntas en 
directo ás tecnólogas convida-
das, co obxectivo de clarificar 
conceptos e inspirarse nas 

súas respectivas experiencias 
tecnolóxicas. Asemade, de 
xeito presencial e ao remate 
do coloquio, un grupo de 
estudantes realizou unha visita 
guiada ao supercomputador 
Finis Terrae III e participron 
nun obradoiro tecnolóxico.

Xa pola tarde, puxéronse en 
marcha outros obradoiros tec-
nolóxicos dirixidos a rapazas e 
rapaces de entre 10 a 16 anos, 
presentados por un grupo de 
mozas galegas, 5Girls4Techno, 
gañadoras dun premio inter-
nacional por crear a mellor 
APP europea en Technovation 
Girls o pasado ano. Alén disto, 
houbo xogos e visitas guiadas 
ao supercomputador FinisTe-
rrae III.

Engadir que dende 2012, 
o CESGA coordina o Proxecto 
Europeo ICT-Go-Girls!, Promo-
ting Entrepreneurship among 
secondary School Girls through 
ICT (Promoción do empren-
demento das rapazas de se-
cundaria a través das TIC), que 
deseñou e testou unha meto-
doloxía innovadora para loitar 
contra a escaseza de vocacións 
tecnolóxicas entre as rapazas 
europeas. Esta acción foi com-
pletada coa iniciativa galega 
Rapazas Emprendedoras nas 
TIC na que colabora o CPEIG 
no marco do Plan Proxecta da 
Consellería de Cultura, baixo 
a coordinación da Secretaría 
Xeral de Igualdade, dirixida ás 
rapazas de primeiros anos de 
secundaria. 

Verónica Bolón recibirá o Premio Ada Byron no marco 
da XV Noite da Enxeñaría en Informática

A enxeñeira 
informática 
Verónica Bo-
lón vai recibir 
o Premio Ada 

Byron do CPEIG (Colexio 
Profesional de Enxeñaría 
en Informática de Galicia) 
que se entrega no marco 
da XV Noite da Enxeñaría 
en Informática de Galicia, 
prevista para o 16 de xuño 
en Santiago. A distinción 
vén dada polos traballos da 
doutora en Informática na 
investigación en Intelixencia 
Artificial sustentábel e a súa 
aposta polo fomento da vo-
cación científico-tecnolóxica 
entre as nenas, participando 
en numerosas actividades 
de divulgación e coordinan-
do o nodo da Coruña do 
proxecto Inspira STEAM.

Verónica Bolón Canedo 
(Carballo, 1984) é enxe-
ñeira informática (2009) 
e doutora en Informática 
(2014) pola Universidade 

da Coruña (UDC). Despois 
dunha estancia de pos-
doutoramento na Uni-
versidade de Manchester 
(Reino Unido) en 2015, 
actualmente é profesora 
titular no Departamento de 
Ciencias da Computación e 
Tecnoloxías da Información 
da UDC e investigadora no 
Centro de Investigación en 
Tecnoloxías da Información 
e as Comunicacións (CITIC) 
da UDC.

A súa tese de doutora-
mento, sobre métodos de 
aprendizaxe automática, 
recibiu varios premios 
por parte da Asociación 
Española para la Intelixencia 
Artificial, así como o premio 
extraordinario de doutora-
mento da UDC.

Actualmente, Verónica 
Bolón traballa en temas de 
investigación relacionados 
con varias áreas da Inteli-
xencia Artificial, especial-
mente na IA sustentábel, 

colaborando con outros 
grupos de investigación 
nacionais e internacionais.

En inicio orientou a súa 
investigación en tecnoloxías 
intelixentes aplicadas á 
resolución de problemas 
reais, como pode ser axudar 
no diagnóstico de doen-
zas ou a recomendacións 
de restaurantes, pero nos 
últimos anos centrouse 
no eido da IA verde e os 
algoritmos sustentábeis, 
é dicir, conseguir que os 
algoritmos da IA fagan un 
consumo máis responsábel 
dos recursos enerxéticos. 
“Intentamos producir 
resultados que sigan sendo 
novidosos, pero buscando 
unha forma máis eficiente 
de facelo e tendo sempre en 
conta o custo enerxético e 
computacional”, manifesta a 
investigadora. Nesta liña de 
traballo, conseguiu en 2022 
un proxecto para facer que 
os métodos de selección de 
características (un sub-
campo da IA) sexan máis 
sustentábeis e eficientes.

Verónica Bolón destaca 
tamén pola súa aposta 
polo fomento da vocación 
científico-tecnolóxica entre 
as nenas, xa que segundo 
lembra, actualmente só 
entre un 12 e un 13% do 
alumnado de Enxeñaría In-
formática son mulleres. Así, 
participa en numerosas acti-
vidades de divulgación (Día 
Internacional das Mulleres e 
as Nenas na Ciencia o 11 de 
febreiro, o Día da Muller do 
8 de marzo, ou mesmo o Día 
das Rapazas nas TIC que se 
conmemorou a pasada se-
mana) e coordina o nodo da 
Coruña do proxecto Inspira 
STEAM. 

O CPEIG reivindica 
o noso talento

Diego Cid recibirá 
o Premio Iniciativa 
Emprendedora do 
CPEIG

A gala da XV Noite da Enxeña-
ría en Informática de Galicia, 
que se celebrará o 16 de 

xuño en Santiago, será o escenario 
no que o Colexio Profesional de 
Enxeñaría en Informática de Galicia 
(CPEIG) outorgará o Premio Iniciativa 
Emprendedora ao enxeñeiro infor-
mático, Diego Cid Merino, colexiado 
galego que deseñou un conxunto 
de aplicacións para facer máis 
doada a relación coa administración 
pública e permitir o uso de medios 
dixitais como o DNIe ou certificados 
dixitais para realizar distintas opera-
cións directamente dende o móbil.

Así, os premios da Noite co-
rresponden nesta edición a trece 
categorías onde o corpo colexial 
recoñece as iniciativas ou persoas 
máis senlleiras no eido da enxeñaría 
en informática. Cid Merino desen-
volveu a aplicación Tr@mite que 
permite o acceso a multitude de 
trámites de distintas administracións 
públicas nacionais, autonómicas 
e locais empregando a validación 
con DNIe, certificado dixital, cl@ve 
permanente e cl@ve pin. Asemade, 
permite asinar documentos PDF con 
DNIe ou certificado dixital. Outro 
dos seus proxectos foi a aplicación 
Firm@, que permite asinar docu-
mentos PDF con DNIe ou certificado 
dixital, ao que seu suma a ferramen-
ta Valid@, que permite consultar o 
estado e o contido dun certificado 
dixital ou dun DNIe, incluíndo a 
data de caducidade e a validación 
no servizo oficial da FNMT dos seus 
certificados. 

Entregados os premios do Rally 
Matemático, impulsado por Igaciencia 
co apoio de Política Lingüística

A Facultade de Quí-
mica da Universi-
dade de Santiago 
acolleu este luns 
24 de abril a en-

trega de premios do XXXI Rally 
Matemático Sen Fronteiras, im-
pulsado pola Institución Galega 
de Ciencia, Igaciencia, co apoio 
da Secretaría Xeral de Política 
Lingüística. Na clausura da edi-
ción 31 deste certame matemá-
tico, tecnolóxico, internacional 
e solidario participaron Jesús 
Sanmartín Malaobos, decano da 
Facultade de Química da USC, 
Manuel Díaz Regueiro e Inés Ben 
González, presidente e secretaria 
(respectivamente) da iniciativa 
de divulgación Igaciencia, e máis 
Valentín García, secretario xeral 
de Política Lingüística, Valentín 
García.

O representante da Conselle-
ría de Cultura, Educación, FP e 
Universidades quixo agradecer 
ao profesorado e alumnado “o 
seu interese nesta iniciativa, que 
acadou o máximo de partici-
pantes de todas as edicións con 
1.600 estudantes, o cal é un 
indicativo de que a ciencia, e a 
ciencia en galego, é cada vez 
máis atractiva para a mocidade, 
un dos motivos polos que, desde 
a Xunta, seguimos traballando 

Números e poesía

A Facultade de 
A Secreta-
ría Xeral de 

Política Lingüística e 
a Dirección Xeral de 
Xuventude, Participa-
ción e Voluntariado 
convocaron este ano 
unha nova edición do 
seu certame online 
Lingua de Namorar, 
destinado a premiar 
as mellores mensaxes 
de amor en galego 
feitas pola nosa 
mocidade. O xurado 
do concurso compar-
tiu os días pasados o 
palmarés da convo-

catoria 2023, trala súa 
reunión do pasado 
31 de marzo, na que 
se elixiron as men-
saxes gañadoras das 
categorías A e B entre 
aquelas mensaxes 
que resultaron máis 
votadas polo público. 
Son as seguintes:

Mensaxes gañado-
ras da categoría A
• 1º premio: Alba 

Guzmán Falcón (Ou-
rense) por Chover 
ten que chover

• 2º premio: Santiago 
Sánchez Villarino 

(A Coruña), por 
Distancia

• 3º premio: Carla Ló-
pez Otero (Pantón, 
Lugo), por Translúci-
das chinas

Mensaxes gañado-
ras da categoría B
• 1º premio: Eva Gon-

zález Blanco (Lalín, 
Pontevedra) por 
Áncora

• 2º premio: Clara 
Pérez Martínez (A 
Bola, Ourense) por 
Morriñada

• 3º premio Andrea 
López Otero (Pan-

tón, Lugo) por Entre 
as cinzas
Ademais, o xurado 

preseleccionou, na 
súa xuntanza do 31 
de marzo, seis men-
saxes participantes 
na categoría C do 
concurso, mensaxes 
que pasaron á fase de 
votación pública en 
IG, da que resultou 
gañadora ao recibir 
o maior número de 
gústame a seguinte 
obra: Iria Cebreiros 
Trigo (Ourense), @
iriiaa_8, por #Aartedo-
boquerer.

Palmarés de Lingua de Namorar 2023

neste eido, achegando ferra-
mentas como a nova calculadora 
de Casio, dispoñíbel tamén en 
lingua galega”, dixo, en refe-
rencia á calculadora ClassWiz 
presentada na Facultade de 
Matemáticas da USC o pasado 
30 de marzo, un importante 
aparello de estudo e traballo que 
por primeira vez e coincidindo 

e a internacional, en Toulouse, 
á que asistirán os primeiros 
clasificados de cada unha das 
catro categorías, unha por cada 
curso da ESO. O acto de entrega 
tamén incluíu un minuto de si-
lencio para homenaxear a André 
Antibi, coordinador da proba en 
Toulouse, finado o pasado ano.

Os gañadores desta final 
galega resultaron ser, en 
primeiro da ESO, o instituto IES 
Eduardo Blanco Amor (Ourense); 
en segundo da ESO, o Colexio 
Sagrado Corazón Placeres (Pon-
tevedra); en terceiro, o instituto 
IES Martaguisela (O Barco de 
Valdeorras); e, no último curso 
da ESO, o IES María Casares 
(Oleiros). Os equipos gañadores 
asistirán á final internacional do 
Rally mathématique sans frontiè-
res, en Touluse.” 

co décimo aniversario do seu 
lanzamento, inclúe a lingua 
galega entre as súas opcións de 
configuración.

O Rally Matemático sen 
Fronteiras, organizado seguindo 
as liñas de traballo do Instituto 
de Investigación no Ensino das 
Ciencias de Toulouse (IRES), é 
unha das probas científicas di-
rixidas ao alumnado da ESO de 
maior participación en Galicia. 
Consta de tres fases, a que se 
desenvolve no centro educativo 
o 11 de abril; a galega, á que 
concorreron este 24 de abril as 
e os finalistas da fase anterior; 

 As entidades culturais enchen a Rede de contidos para 
coñecermos a figura de Francisco Fernández del Riego

Achégase a 
celebración das 
Letras Galegas 
e un ano máis 
refórzase a 
vertente dixital 

das actividades previstas, en 
parte polo avance imparábel 
das novas ferramentas, en parte 
polos hábitos máis enraizados 
de traballar, comunicarnos e 
informarnos online. Deste xeito, 
boa parte do que rodea en 2023 
a celebración da nosa escrita e, 
máis concretamente do legado 
de Francisco Fernández del Rie-
go, homenaxeado nas Letras Ga-
legas deste ano, terá un reflexo 
ou un alicerce decididamente 
dixital. Isto é extensíbel á axenda 
da Real Academia Galega, á 
da Consellería de Educación e 
Cultura, á da Secretaría Xeral de 
Política Lingüística, á do Con-
sello da Cultura Galega, á das de-
putacións, á das universidades e 
á de todas as moitas entidades 
e institucións que colaboran na 
realización de actividades de 
celebración cultural ligadas á 
festa do 17 de maio.

A RAG non é unha excep-
ción nesta intensa actividade 
divulgativa e conmemorativa 
(no físico e no dixital), tal e como 
se desprende do programa de 
actividades que presentou xa 
en marzo e arestora en plena 
fase de desenvolvemento. O 
programa inclúe un certame 
literario lanzado con Puntogal 
e unha serie web documental 
que aborda diferentes aspectos 
da vida e a obra de Francisco 
Fernández del Riego e cuxas 
pílulas audiovisuais podemos ir 
vendo na web da RAG (aca-
demia.gal) ou na súa canle en 
Youtube. Ademais, a academia 
galega nas reedicións das obras 
do autor homenaxeado, entre 
os que se inclúen dúas contri-
bucións inéditas. Serán, da man 
de Galaxia, Xerais, Ir Indo ou 

Celebramos as Letras 
(Dixitais) Galegas cada luns desta primavera: A 

pegada política, Furando nas 
tebras, Xermolar da semente, O 
Día das Letras Galegas e Sempre 
a pé de obra.

Por outra banda, a RAG 
convocou este ano, xunto coa 
Asociación PuntoGal, unha 
nova edición (a sexta) do seu 
Concurso de Microrrelatos. As 
dúas entidades fixeron saber 
que o palmarés será dado a 
coñecer este mes de maio, coin-
cidindo coas celebracións das 
Letras Galegas. Os membros 
dos xurados xa están a ler os 
máis de mil textos presentados 
nas tres categorías que contem-
pla a convocatoria, pechada xa. 
Á de persoas adultas presen-
táronse preto de 450 contos; 
á de xuvenil concorreron case 
400 mozos e mozas entre os 
12 e os 17 anos de idades; e na 
categoría infantil participaron 
preto de 200 nenos e nenas.

Os relatos achegados na 
modalidade de persoas adultas 
están a ser valorados desta 
volta polo xurado que compo-
ñen o presidente da RAG, Víctor 
F. Freixanes; o presidente de 
PuntoGal e tamén académico 
de número, Manuel González 
González; a académica de 
número María Dolores Sánchez 
Palomino; o director xeral de 
PuntoGal, Darío Janeiro; e a 
xornalista Rosalía Macías Tarrío. 
O xurado das modalidades 
infantil e xuvenil integrarano o 
académico de número Gonzalo 
Navaza, a académica corres-
pondente Celia Pereira Porto, 
a profesora da Universidade 
de Vigo e secretaria da xunta 
directiva de PuntoGal, Edita de 
Lorenzo, e o mestre e escritor 
Lois Pérez.

As persoas gañadoras recibi-
rán distintos premios tecnoló-
xicos (computadores, consolas, 
lectores electrónicos de libros) e 
relacionados coa lectura.

O Concurso de Microrrelatos, 
no que colabora a revista Luzes, 
foi habilitado en 2018 co obxec-
tivo de reforzar a presenza da 
lingua e da identidade propias 
no mundo dixital.

A participación canalizouse 
novamente a través de relatos.
gal, que facilitou a entrega dos 
textos e a cobertura dos formu-
larios requiridos.” 

Lela, unha manchea de volumes 
escritos polo homenaxeado ou 
dedicados a el, entre eles as me-
morias Camiño andando e O rio 
do tempo, a biografía Francisco 
Fernández del Riego, un loitador 
pola idea de Galicia, de Malores 
Villanueva, e dous inéditos da 
súa autoría, o Diario da guerra e 
Memoria do París literario.

Sen dúbida unha das grandes 
actividades da RAG é a súa 
serie web documental sobre 
o escritor. O primeiro dos seis 
episodios da serie Francisco 
Fernández del Riego. O que nunca 
se rendeu estreouse o pasado 
20 de marzo na páxina web da 

Boa parte do 
que rodea a 
celebración da 
nosa escrita e, máis 
concretamente do 
legado de Francisco 
Fernández del Riego, 
homenaxeado nas 
Letras Galegas deste 
ano, terá un reflexo 
ou un alicerce 
decididamente dixital

RAG e na súa canle de Youtube. 
A este capítulo (titulado As luces 
primeiras, que pon o foco na 
súa nenez en Lourenzá e nos 
primeiros anos da súa mocida-
de) fóronse sumando outros 

Vida e obra do autor

Fernández del Riego 
ingresou como membro 
de número da RAG no 
ano 1960. Tres anos 
despois, a institución 
dedicáballe a Rosalía de 

Castro, no centenario de Cantares 
Gallegos, o primeiro Día das Letras 
Galegas, unha proposta que, co 
apoio das firmas dos académicos 
Ferro Couselo e Gómez Román, 
presentase ao pleno aquel novo 
académico “cheo de desexos renova-
dores” que contaba xa cunha “sólida 
historia de compromiso coa lingua e 
a cultura galegas e a modernidade”.

A Academia sinalou nun comu-
nicado que Fernández del Riego 
demostrou o seu compromiso 
desde os seus anos de estudante en 
Santiago de Compostela durante 
a II República. Con 20 anos os seus 
compañeiros elixírono para pronun-
ciar o discurso de representación do 
alumnado na inauguración oficial 
do curso 1933-1934, o que deman-
daba unha universidade foco de 
modernización e galeguización da 
sociedade.

Máis aló das aulas, foi membro do 
Partido Galeguista, secretario xeral 
da Federación de Mocidades Gale-
guista e, posteriormente, parte do 
Seminario de Estudos Galegos.

Na súa etapa en Compostela 
comezou tamén a escribir nos 
xornais como articulista, redactou 
manifestos, pronunciou discursos e 
conferencias, participou na constitu-
ción de Galeuzca e integrouse desde 
o primeiro momento na comisión 
encargada de redactar o proxecto do 
Estatuto de Galicia.

Posteriormente, como moitos 
outros compañeiros, Fernández del 
Riego foi represaliado polos golpistas 
e destituído como profesor de De-
reito Civil da USC, polo que tivo que 

abandonar Santiago de Compostela 
e instalarse en Vigo, “onde era menos 
coñecido e sobreviviu dando clases 
particulares”.

Despois da posguerra volveu de 
novo a escribir co pseudónimo de 
Salvador Lorenzana no xornal com-
postelán La Noche. Xunto a Ramón 
Otero Pedrayo, conseguiu que os 
temas sobre Galicia e a súa cultura 
alcanzasen cada vez “unha maior 
presenza e proxección”, atraendo 
cara a eles plumas ata o momento 
caladas como as de Florentino López 
Cuevillas, Valentín Paz Andrade, Vi-
cente Risco, Ricardo Carvalho Calero, 
Álvaro Cunqueiro e os irmán Álvarez 
Blázquez.

En América foi onde publicou o 
seu primeiro libro, Cos ollos do noso 
esprito (Buenos Aires, 1949).

Na década dos 50, Fernández del 
Riego participou “moi activamen-
te nos diferentes proxectos que 
buscaban a recuperación do proceso 
cultural de Galicia”, en concreto, 
na creación da Editorial Galaxia. 
Ademais, foi tamén co-fundador de 
revístaa Graal (1951) e da Fundación 
Penzol (1964), da que acabou sendo 
director ata o seu falecemento.

No ámbito do ensaio, asinou, entre 
outros títulos, Galicia non espello 
(Buenos Aires, 1954), Historia da lite-
ratura Galega (Vigo, 1951), Escolma 
de poesía galega. Os contemporáneos 
(Vigo, 1955), Escolma de poesía gale-
ga. O século XIX (Vigo, 1957), Letras do 
noso tempo (Vigo, 1974), Dicionario 
de escritores galegos (Sada, 1990) ou 
Sinais dunha cultura (Pontevedra, 
2003).

Fernández del Riego tamén culti-
vou a literatura de viaxes, con volu-
mes como As peregrinacións xacobeas 
(A Coruña, 1983), A pegada das viaxes 
(Vigo, 2000), Portugal norteño (Vigo, 
2000), a serie Vigo, Pontevedra, Ou-
rense e A Coruña, sentimental (Vigo, 
2001-2003) e Lourenzá (2004).

Ademais, escribiu monografías 
sobre diversos autores da cultura ga-
lega, como A xeración Galaxia (Vigo, 
1996), O señor da Casa Grande de 
Cima de Vila (Ourense, 1988), Antolín 
Faraldo, o gran soñador (Vigo, 1998), 
Con Pondal en Bergantiños (Sada, 
2001) ou O Padre Sarmiento e Galicia 
(Vigo, 2002), e a novela O cego de 
Pumardedón (Vigo, 1992). 

En América foi onde 
publicou o seu primeiro 
libro, Cos ollos do noso 
esprito (Buenos Aires, 
1949).

A axenda autonómica 
das Letras, no Portal 
da Lingua 

que buscan a implicación de toda a 
sociedade como lecturas públicas, o 
concurso de mensaxes de amor en ga-
lego Lingua de Namorar ou a tradicio-
nal Carreira Camiño das Letras.

Ademais, os centros da Xunta 
albergarán actividades como a obra de 
teatro A viaxe feliz de Ramón Sanfiz, da 
compañía Fantoches Baj; contacontos 
como Un día para as Letras: Pequena 
biografía ilustrada de Francisco Fernán-
dez del Riego, a cargo de Polo Correo 
do Vento; actuacións musicais, como a 
41º edición do festival Festiletras, en co-
laboración coa Fundación Eduardo Pon-
dal; obradoiros na Cidade da Cultura e 
nas bibliotecas públicas ou especiais 
na CRTVG que, entre outras accións, 
emitirá os programas de radio Galicia 
por diante e Diario cultural desde a vila 
de Lourenzá o vindeiro 17 de maio.

No eido das publicacións, cabe 
destacar a colaboración da Xunta con 
editoriais como Galaxia ou Xerais, entre 
outras, na reedición de títulos do autor 
de Lourenzá ou na publicación de volu-
mes que analizan a súa vida e obra, así 
como na súa adaptación para os máis 
pequenos dentro da colección Letras 
Galegas dos Bolechas. 

Mesa Coordinadora D. Paco, así como 
coa de numerosas editoriais galegas 
(Xerais, Bolanda, Ir indo e Galaxia), e en-
tidades e empresas de diversos sectores 
como Renfe Viajeros, Gadis, Vegalsa-
Eroski, Feiraco e Xurdir, entre outras.

As accións, dirixidas a renderlle 
tributo, dar a coñecer e poñer en valor a 
vida e obra do homenaxeado, desen-
volveranse ao longo de todo o ano, con 
especial atención ao propio Día das 
Letras Galegas, o 17 de maio.

Segundo explicou o conselleiro, 
a programación das Letras Galegas 
será transversal e “inclúe unha batería 
de iniciativas centradas nas distintas 
facetas que desenvolveu Férnandez del 
Riego”. Así, contempla proxectos expo-
sitivos como a mostra itinerante Cos 
ollos do espírito, promovida pola Xunta 
coa colaboración de Editorial Galaxia 
e da Fundación Penzol, o Concurso-
exposición Letras Galegas 2023, que 
tamén poderán verse a través do Portal 
da Lingua Galega (www.lingua.gal), ou 
as mostras que acollerán os centros da 
Rede de Bibliotecas Públicas de Galicia.

O conselleiro tamén salientou que a 
celebración das Letras será novamente 
participativa. Así, impulsaranse accións 

Oprograma 
autonómico das 

Letras Galegas 2023 elaborado pola 
Xunta chega á súa 60 edición home-
naxeando a figura do tradutor, nove-
lista, historiador, xornalista, ensaísta e 
editor Francisco Fernández del Riego. 
O programa inclúe máis dun centenar 
de accións arredor do homenaxeado. 
Todo o relacionado coa axenda estará 
dispoñíbel no Portal da Lingua Galega 
(o portal lingua.gal da Secretaría Xeral 
de Política Lingüística) e na web de 
Cultura de Galicia (www.cultura.gal).

Na presentación da axenda 
participou o conselleiro de Cultura, 
Educación, FP e Universidades, Román 
Rodríguez, quen explicou que a elec-
ción de Fernández del Riego por parte 
da Real Academia Galega “é un acto 
de xustiza”, pois foi precisamente del 
Riego quen, xunto con Gómez Román 
e Ferro Couselo, “impulsou a iniciativa 
para establecer unha xornada que 
permitise atesourar e recoñecer a 
todos e a todas os que contribuíron a 
enriquecer a nosa lingua e a ampliar o 
noso horizonte intelectual”.

O programa de actividades, que 
inclúe máis dun centenar de propos-
tas de ámbito literario, deportivo, 
musical, escénico, académico e esco-
lar, está impulsado pola Xunta, a Real 
Academia Galega (RAG), o Consello da 
Cultura Galega e a CRTVG en colabo-
ración co Concello de Lourenzá e coa 

A empresa láctea 
galega Feiraco 
(integrada na 
Cooperativa 
Rural Galega 

CLUN, con sede no concello 
coruñés de Ames), acaba de 
poñer en marcha unha cam-
paña para render homenaxe 
ao escritor de Lourenzá Fran-
cisco Fernández del Riego A 
dita proposta de Feiraco quer 
axudar a cumprir o desexo 
do autor galego: “Soño unha 
Galicia ideal que no meu 
tempo non se realizou, pero 
pode realizarse no futuro”, 
declaración de Francisco 
Fernández en alusión á falta 
de uso do galego. Perante 
esta situación, Feiraco con 
vontade de solucionar este 
problema, idea unha vaca 
que chega do futuro cunha 
mensaxe e unha misión para 
todas e todos nós. E así o 
comunica nas caixas de leite 
enteiro, semidesnatado e 
desnatado coa ilustración 
dunha vaca con lentes que 
vén do futuro pero aínda sen 
desvelar a historia completa. 
Para saber máis, un código 

QR leva á páxina da iniciativa 
falarei.gal, que amosa só 
unha parte da historia, que se 
descubrirá na súa totalidade 
o 2 de maio. Será entón can-
do Feiraco divulgue un vídeo 
co desembarco desta vaca 
do futuro nun prado galego 
para lanzar a súa mensaxe de 
advertencia e unha solución 
para os galegos e galegas.

Nesta web aparecen agora 
titulares reais publicados nos 
medios de comunicación 
nos últimos anos, mestura-
dos con outros ficticios que 
amosan o futuro que pode 
encarar o noso idioma de 
continuar as actuais tenden-
cias decrecentes de uso.

A resposta para Feiraco 
está no seu movemento 
Falarei!, un movemento 
colectivo que propón esta 
campaña a través desta vaca, 
buscando o compromiso da 
sociedade co noso idioma, a 
través dun sinxelo e divertido 
xesto: poñer unhas lentes de 
sol (ou empregar o seu filtro 
exclusivo de Instagram) e su-
bir un vídeo ás redes sociais 
dicindo: Eu falarei! 

ntre as grandes novidades 
tecnolóxicas deste ano do 
Consello da Cultura Galega 

figura o lanzamento dun espazo web 
centrado de maneira específica na 
figura de Francisco Fernández del Rie-
go, o escritor homenaxeado este ano 
no Día das Letras Galegas deste 2023. 
Podemos velo en consellodacultura.
gal/diadasletrasgalegas/2023. O es-
pecial abre con tres grandes seccións: 
biografía (a mesma que podemos 
consultar noutra web do CCG, o Album 
de Galicia), epistolario (comunicacións 
coa rede de colaboradores e amigos do 
intelectual ao longo de todo mundo) e 
artigos (o seu papel como transmisor 
da cultura galega para os emigrados e 
os exiliados).

Tamén destaca a galería fotográ-
fica, unha completa e ben coidada 
colección de momentos da vida de 
Fernández del Riego, e a sección Fran-
cisco Fernández del Riego na súa voz, 
que compila unha serie de entrevistas 
e intervencións sonoras do escritor 
que figuran nos fondos do CCG. Outro 
apartado destacado é o de documen-
tos, a través do que podemos acceder 
á todo tipo de recursos dixitalizados do 
Concello como colaboracións en revis-
tas, críticas, seminarios, artigos, carnés, 
entrevistas, biografías, bibliografías 
ou retratos. Complétase coa sección 
de noticias, na que se dá conta das 
moitas novidades que están a xurdir 
esta tempada do ámbito do CCG e, en 
xeral, da cultura galega, relacionadas 
coa celebración das Letras Galegas e do 
escritor de Lourenzá. 

O CCG activou un 
recanto web específico 
sobre o escritor

E

Feiraco lanza nas redes 
o movemento Falarei!

Medra a capacidade galega para xerar vocacións 
tecnolóxicas e reter talento dixital

O Observatorio 
da Socie-
dade da 
Información 
en Galicia 

(OSIMGA) publicou un estudo 
sobre a traxectoria profesional 
dos perfís STEM (Ciencia, Tecno-
loxía, Enxeñaría e Matemática) 
na nosa Comunidade. No infor-
me achégase unha manchea de 
datos de interese que confir-
man e corroboran a gráfica 
ascendente da dita traxectoria. 
No estudo Talento dixital estudo 
da traxectoria profesional dos 
perfís STEM de Galicia. Edición 
2023 dise entre outras cousas 
que a porcentaxe de persoas 
matriculadas neste tipo de ca-
rreiras no Sistema Universitario 
Galego incrementouse un 3,6% 
en dous anos e preto do 80% 
dos titulados neste área seguen 
a traballar en Galicia cinco anos 
despois de rematar os seus 
estudos.

A nosa terra cada 
vez máis STEM 

rais e en Matemáticas partían 
dunha situación igualitaria pero 
van perdendo peso no alum-
nado a medida que neste grao 
é máis difundida a súa relación 
coas tecnoloxías da informa-
ción”, engádese.

Inserción laboral e secto-
res

Respecto ao nivel de inserción 
laboral, o estudo sinala que 
o 87% das persoas tituladas 
na área STEM en Galicia está 
traballando aos cinco anos de ti-
tularse, cun crecemento do 4,1% 
respecto a dous anos antes. 
Resulta salientábel que a inser-
ción laboral das mulleres acada 
o 87,3% e supera lixeiramente á 
dos homes 86,6%.

Por outra banda, o tempo 
para acadar un posto de traballo 
entre os universitarios STEM en 
traballos relacionados reduciuse 
en máis de mes e medio.

O estudo reflicte tamén “a 
aceleración da dixitalización no 
tecido produtivo e o aumento 
da demanda de tecnólogos e 
científicos en todos os sectores”. 
Con todo, o sector TIC é a prin-
cipal fonte de emprego para as 
persoas tituladas STEM (23,8%) 
seguido pola industria non TIC 
(16%) e as empresas non TIC de 
enxeñaría e servizos a empresas 
(13%). En cuarto lugar o sector 
público (administración xeral, 
educación e sanitaria) emprega 
ao 12,6% de egresados.

Funcións actuais
As principais tarefas rela-

cionadas coas tecnolóxicas 
máis disruptivas que están a 
desenvolver titulados STEM 
son mobilidade, tecnoloxías na 
nube (Cloud), análise de datos 

Como dixemos, o informe foi 
elaborado polo Observatorio 
da Sociedade da Información 
en Galicia (OSIMGA), da Axencia 
para a Modernización Tecnolóxi-
ca de Galicia, que analiza a evo-
lución destes perfís profesionais 
durante o período 2019-2023.

Os datos sinalan que “Galicia 
está a incrementar a súa capa-
cidade para xerar vocacións 
tecnolóxicas e tamén para reter 
talento”. Deste xeito, en dous 
anos o número de persoas 
matriculadas en carreiras STEM 
pasou de 12.996 matriculacións 
a 13.469. Ademais, preto do 
80% das persoas tituladas en 
carreiras STEM está a traballar 
en Galicia aos cinco anos de 
finalizar os seus estudos. A por-
centaxe de titulados neste área 
que optan por traballar fóra de 
Galicia nos cinco primeiros anos 
da súa traxectoria laboral pasou 
do 24,7% no 2019 ao 20,3% 
no 2021. Ademais, o informe 

apunta a que os egresados en 
STEM presentan un alto grao de 
satisfacción cos estudos univer-
sitarios e máis do 90% volvería a 
cursar a mesma titulación.

Fenda dixital aínda pre-
sente

Na investigación tamén se 
fai saber que a fenda dixital 
de xénero segue presente nos 
estudos STEM e é especialmen-
te acusada na FP, na que as 
mulleres só representan o 12,4% 
do alumnado. No Bacharelato o 
47,5% do alumnado de Ciencias 
e tecnoloxía son mulleres pero na 
universidade esta porcentaxe 
quédase no 34% a pesares de 
que en ambas etapas formativas 
as mulleres son, globalmente, 
máis do 55% do alumnado.

Por titulacións, as mulleres son 
minoría nas carreiras de enxeñe-
rías e tecnolóxicas (Informática, 
Industrial e Telecomunicacións). 
“Son maioría nas Ciencias Natu-

Galicia achegará guías que 
aseguren unha Intelixencia 
Artificial fiábel e de calidade

Galicia poderá de-
finir mecanismos 
e elaborar guías 
para asegurar a 
calidade e a fiabi-

lidade da Intelixencia Artificial 
en aspectos técnicos, modelos 
e procesamento de datos, se-
gundo sinala o Informe sobre as 
propostas para a adaptación da 
Estratexia Galega de Intelixencia 
Artificial 2030 (EGIA) aos novos 
escenarios. A EGIA2030, que foi 
presentada no mes de xuño 
2021 como “un documento 
vivo e aberto”, debe adaptarse 
en función da evolución da 
tecnoloxía, e tamén de novos 
escenarios, como o que resul-
tará da instalación en Galicia 
da Axencia Estatal de Supervi-
sión de Intelixencia Artificial, 
decidida en decembro de 
2022. A revisión debe ter en 
conta tamén os resultados do 
estudo promovido pola Xunta 
e elaborado polas tres universi-
dades públicas sobre o marco 
ético e normativo necesario 
para garantir “unha IA fiábel e 
humanista”; así como as novas 
necesidades que resultan da 
creación da Alianza Ibérica 
Dixital asinada por España e 

Portugal para reforzar a coo-
peración e impulsar proxectos 
dixitais conxuntos.

O estudo das universida-
des destaca “a necesidade de 
agardar a que estea aprobado 
o marco lexislativo europeo de 
referencia e, no seu caso, o seu 
desenvolvemento estatal, e 
evitar que o mercado único se 
fragmente en marcos nacionais 
potencialmente contraditorios”.

Sinala, non obstante, que 
a Comunidade Autónoma 
“podería regular xa a utilización 
das tecnoloxías baseadas na 
IA polo propio sector público 
autonómico”.

Propón tamén, entre outras 
medidas, ademais de avanzar 
na definición de mecanismos 
e protocolos para asegurar a 
calidade e fiabilidade, o deseño 
de accións de formación, 
educación e divulgación do 
marco ético cara á cidadanía, a 
articulación dun plan de forma-
ción e certificación de expertos 
en auditoría de sistemas de IA 
fiábel, ou o deseño dun cadro 
de indicadores que permita 
medir, a través de datos demos-
cópicos, o avance na adopción 
da IA.

A AESIA, pola súa banda, 
facilitará a posta en marcha 
de proxectos piloto e espazos 
de proba (sandboxes) que per-
mitan verificar en condicións 
reais a aplicación do marco 
ético e regulamentario nas 
aplicacións e servizos basea-
dos en Intelixencia Artificial.

No marco da Alianza Dixital 
Ibérica, Galicia aspira a actuar 
como banco de probas de 
carácter transfronteirizo para 
a supervisión da IA de acordo 
coas directrices europeas, así 
como a experimentación con 
datos en sectores de interese 
común.

Neste sentido, o informe 
destaca a necesidade de 
desenvolver espazos de datos 
comúns en sectores estraté-
xicos e de interese público, 
co obxectivo de superar as 
barreiras legais e técnicas liga-
das á compartición de datos, 
mediante normas, ferramen-
tas e infraestruturas comúns.

As propostas recollidas no 
informe serán debatidas con 
todos os axentes do ecosiste-
ma (expertos, universidades 
e os sectores económicos) no 
marco do Nodo GalicIA. 

masivos (Big Data), cibersegu-
ridade, Intelixencia Artificial, 
tecnoloxías verdes, Internet das 
Cousas e biotecnoloxía.

A estes roles súmanse as ocu-
pacións máis “tradicionais” de 
titulados STEM como estratexia 
e xestión do negocio no sector 
TIC, programación, desenvol-
vemento web e administración 
de sistemas, mantemento e 
xestión de redes, webs e siste-
mas informáticos e docencia en 
materias STEM.

As ocupacións emerxentes 
ou relacionadas con tecnoloxías 
disruptivas que máis aparecen 
na descrición dos empregos 
dos STEM son nos ámbitos de 
análise e ciencia de datos, bio-
tecnoloxía e medio ambiente.

Demanda de persoal con 
titulación STEM no sector 
TIC

Na investigación explícase ta-
mén que o 81,1% das empresas 
TIC que ofertan emprego para 
titulados STEM, indican que “cu-
brir estes postos é difícil ou moi 
difícil”. En canto aos perfís con-
cretos do persoal que demanda 
o sector TIC, máis do 48% das 
empresas TIC de Galicia busca 
perfís relacionados coa progra-
mación, desenvolvemento de 
aplicacións e desenvolvedores 
de software en xeral; máis do 
20% busca profesionais relacio-
nados coas tecnoloxías cloud, 
a xestión do dato e a ciberse-
guridade; e máis dun 18% das 
empresas tecnolóxicas están 
demandando na actualidade 
perfís con coñecementos en 
Intelixencia Artificial.

Os resultados detallados do 
informe están dispoñíbeis na 
web www.osimga.gal. 

A firma tecnolóxica impulsada dende o 
CiTIUS da USC recibiu 400.000 euros de 
Lugo Transforma

A alcaldesa de 
Lugo, Lara 
Méndez, deu 
a coñecer esta 
semana o nome 
da terceira das 

empresas que contará co finan-
ciamento da Estratexia Lugo 
Transforma: a empresa tecnoló-
xica Inverbis. Acompañada de 
Jesús Torres, conselleiro delega-
do de Torsa e da analista Marta 
Baltar, a rexedora deu a benvida 
a InVerbis Analytics como outra 
das beneficiarias deste fondo 
emprendedor.

Como lembraremos, InVer-
bis naceu como un proceso 
de incubación e transferencia 
tecnolóxica desde o CiTiUS, o 
Centro Singular de Investigación 
de Tecnoloxías Intelixentes da 
Universidade de Santiago de 
Compostela. Era o ano 2020 e 
xurdía coa vontade de introducir 
no mercado vantaxes para as 
empresas encamiñadas a xerar 
importantes aforros de xestión, 
automatizar as súas operacións 
de maneira rápida e efectiva e 
facilitar os procesos de certi-
ficación. “Hoxe, case tres anos 
despois, os seus algoritmos 
están á vangarda internacional, 
ofrecendo a que xa se conside-
ra a ferramenta de minaría de 
procesos máis flexible que existe 
neste momento”, explicou a 
rexedora.

Lara Méndez referiu tamén 
que, co apoio de Lugo Trans-
forma, do que recibirá 400.000 
€, InVerbis poderá afrontar o 
fortalecemento da compañía 
integrada nestes momentos 
por 14 persoas, entre as que 
figuran dous doutores de física, 
un doutor en enxeñaría de 
computación, e dous enxeñei-

intelixentes ou aprendizaxe au-
tomático. InVerbis compite nun 
mercado relativamente novo e 
con moi boas expectativas de 
crecemento, con moito campo 
aberto para traballar xa que ao 
redor do 97% das empresas aín-
da non se incorporaron á minaría 
de procesos”.

Por outra parte, o conselleiro 
delegado da xestora indicou, que 
“nestes momentos, e con máis 
de medio cento de proxectos 
interesados no fondo, hai xa 30 
en diferentes fases de análise, 
algún deles moi avanzado e 
cuxas propostas de investimento 
agardamos poder presentar no 
próximo comité que se convoca-
rá para a última semana de abril”, 
adiantou.

“InVerbis é xa o terceiro 
proxecto que aterra no fondo, 
xunto a LexDigo e Innogando. 
Xuntos crearán en torno a 120 
postos de traballo directo. Son 
120 oportunidades para os e as 
lucenses de atopar un emprego 
de calidade e estábel na nosa 
cidade. Esta é a verdadeira 
esencia do Lugo Transforma. Que 
empresas, de gran proxección, 
referentes no seu sector atopen 
a man tendida da Administración 
para despegar e expandirse, 
porque co seu crecemento ta-
mén crece e prospera a cidade”, 
sostivo a alcaldesa de Lugo.

O Fondo Lugo Transforma está 
constituído polo Concello (que 
mobilizou 12 millóns de euros) 
e polas compañías Lence, Nor-
vento Enerxía, Torre de Núñez, 
Grupo Arenal, Alibos, Candelas, 
Grupo El Progreso, Dmanán e 
Torsa capital que incrementaron 
o fondo inversor con un millón 
de euros máis. 

ros industriais con posgraos na 
análise da información a gran 
escala (Big Data) e Intelixencia 
Artificial. A previsión de xeración 
de emprego da empresa é a 
de cuadriplicar o seu cadro de 
persoal dende agora e até o 
2025, creando 38 novos postos 
de traballo para os que botarán 
man de perfís saídos directa-
mente dos graos dos que dispón 
a USC en Administración de 
Empresas, Marketing, Publicida-
de, Avogacía, Relacións Laborais 
e Empresa e Tecnoloxía.

Méndez sinalou que o fondo 
Lugo Transforma terá “un im-
pacto transcendental” 
no desenvolvemento 
de produto de InVer-
bis e no seu esforzo 
de expansión, “tendo 
en conta que InVerbis 
traballa nunha categoría 
de software moi nova e 
cuxo alcance é global”. E 
engadiu: “Só existen ao 
redor de vinte empresas 
en todo o mundo dedi-
cadas ao mesmo vertical 
polo que a composi-
ción da súa carteira de 
clientes necesariamente 

InVerbis
voa alto 

estará orientada cara o mercado 
internacional, máis aló do nacio-
nal, que tamén”.

Jesús Torres, de Torsa Capi-
tal, destacou o potencial de 
InVerbis, da que sinalou “está 
conseguindo posicionarse como 
marca no sector, á que lle vemos 
unha gran fortaleza no equipo 
executivo que acumula anos de 
experiencia en xestión empresa-
rial, desenvolvemento do nego-
cio e tecnoloxía da información, 
así como no consello científico 
asesor que os acompaña con 
experiencia en tecnoloxías 

20 |



Parte 
primaveral de 
despregaduras

Vodafone fixo balance da 
súa folla de ruta en Galicia 
en despregadura de 5G, 

que é como se denomina á quinta 
xeración de tecnoloxía de comu-
nicacións móbiles, que permite 
a conexión á rede de múltiples 
dispositivos e que impulsa a veloci-
dade de conexión e a transmisión 
de datos, entre outros elementos. 
Segundo fixo saber a operadora, 
“até 138 municipios galegos es-
tarán conectados coa mellor rede 
5G de Vodafone na frecuencia de 
700MHz de forma progresiva ata 
final de ano”.

Máis de 2,2 millóns de galegos 
poderanse beneficiar dunha mellor 
cobertura especialmente en interio-
res de edificios e gran dispoñibilida-
de de largo de banda e de transmi-
sión de datos, tamén en contornas 
rurais e pequenas localidades.

Dos 138 municipios con rede 5G, 
o 88,4% conta con menos de 25.000 
habitantes.

Algúns dos novos municipios que 
comezarán a gozar das vantaxes do 
5G son os seguintes:
 - Na provincia de Lugo: Baralla, 

Burela, Castro de Rei, Chantada, 
O Corgo, Guitiriz, Monforte de 
Lemos, Navia de Suarna, As No-
gais, Outeiro de Rei, Pedrafita do 
Cebreiro, Portomarín, O Saviñao 
e Sober.

 - Na provincia de Pontevedra: 
Bueu, Cangas, A Cañiza, Catoira, 
Lalín, A Lama, Moaña, Mondariz, 
Ponteareas, Redondela e Vilagar-
cía de Arousa

 - Na provincia de Ourense: Allariz, 
A Bola, O Carballiño, Lobios, Oím-
bra, Padrenda, Parada de Sil, Pe-
reiro de Aguiar, Ribadavia, A Rúa, 
Rubiá, Verín e Xinzo de Limia.

 - Na provincia da Coruña: Aranga, 
Ares, Arteixo, Boimorto, Cariño, 
Carnota, Cerceda, Coirós, Curtis, 

Fisterra, Laxe, Lousame, Malpi-
ca de Bergantiños, Mugardos, 
Ortigueira, Oza-Cesuras, Rianxo, 
Ribeira e Val do Dubra.
Vodafone explica que esta des-

pregadura ampliará a pegada efec-
tiva da súa cobertura, en ambas as 
frecuencias (700MHz e 3700MHz), 
alcanzando a un maior número de 
habitantes en Galicia. Os fogares 
beneficiados poderán descargar 
contidos 5 veces máis rápido que 
con 4G, navegar cunha menor 
latencia e ter un maior número de 
dispositivos conectados de forma 
simultánea sen perder calidade, 
tamén en interiores de edificios. Ta-
mén verán como mellora a calidade 
das chamadas de voz.

A operadora anunciou que con-
tinuará despregando a súa rede 
5G este ano, alcanzando ao 65% 
da poboación na frecuencia de 
700MHz e ampliando o seu alcance 
na frecuencia de 3700MHz. 

138 municipios galegos disporán da rede 
5G de Vodafone ao longo do ano

Telefónica pon data ao peche 
da súa rede de cobre

A fibra MAX de R avanza en 
Viveiro, Ribeira, O Porriño e A Rúa

As operadoras deron en abril novos pasos 
en materia de cobertura galega

Telefónica comunicou este mes á CNMC o 
peche das últimas 3.329 centrais de cobre, 
que completará o 100% do proceso de 

apagamento do cobre en España, avanzando así na 
transformación da súas infraestrutura fixa para con-
vertela completamente en fibra até o fogar en 2024, 
coincidindo co centenario da operadora.

O apagamento de centrais de cobre iniciouse en 
2014, o día no que Telefónica celebraba o seu 90 
aniversario, e agora fixan no 19 de abril de 2024 
a data de culminación da transición das redes de 
cable baseadas en par de cobre a fibra, o que supón 
unha mellora de prestacións e un aforro do consu-
mo enerxético.

Cómpre salientar que o apagamento do cobre (ou 
sexa, o adeus ás liñas de ADSL) será efectivo para 
todos os clientes minoristas, que poderán gozar 
dunha rede de altas prestacións. 

A operadora de 
orixe galega R 
comezou abril 

facendo novos balan-
ces sobre a presenza 
da súa fibra nos nosos 
concellos, máis polo 
miúdo da súa fibra MAX, 
que, segundo vén de 
recordar a empresa, está 
plenamente presente 
en Viveiro, en Ribeira, 
no Porriño e na Rúa 
(Ourense).

En Viveiro, unhas 
2.500 empresas e 
particulares do concello 
xa están a aproveitar as 
vantaxes da fibra óptica 
ata o fogar (FTTH) de 
R. O avance do ano 
deparará máis traballos 
de despregadura e de 
mellora da rede instala-
da, informou a firma de 

telecomunicacións.
En Ribeira a fibra de 

R xa está ao servizo, 
tamén, de 3.500 fogares 
e negocios, sendo o 
obxectivo levar a nova 
cobertura de fibra MAX 
a toda a veciñanza. Polo 
que se refire ao Porriño 
(Pontevedra), a cifra 
rolda os 2.700 domicilios 
e empresas, e na Rúa 
(Ourense) a cobertura é 
de 2.500 firmas e parti-
culares.

“O noso obxectivo”, 
explica R, “é posicionar-
nos como o operador 
con máis cobertura de fi-
bra propia destas locali-
dades, así que seguimos 
a traballar para levar a 
mellor internet ao maior 
número posible de 
veciños/as”. 



innovación galega

A innovación 
ten premio 

A  organización 
galega CLUSAGA 

presentou un proxec-
to de dixitalización e 
I+D+i aplicada ao sec-
tor do mexillón galego. 
Trátase de MusselBlock, 
cuxos resultados foron 
dados a coñecer nun 
webinario organizado 
pola Agrupación In-
dustrial Alimentaria de 
Galicia (CLWUSAGA). O 
obxectivo desta ini-
ciativa foi o desenvol-
vemento dun sistema 
seguro e fiábel que 
garanta a veracidade 
e inalterabilidade da 
información asociada á 
rastrexabilidade (traza-
bilidade) e seguridade 
alimentaria.

MusselBlock é un 
proxecto financiado 
polo Ministerio de 
Industria, Comercio e 
Turismo (MINCOTUR) 
a través da convoca-
toria 2022B de apoio 

a AEIs que, baixo a 
coordinación de Clusa-
ga, involucrou na súa 
execución ás empresas 
socias de CLUSAGA 
Perfect Numbers, DOP 
Mexillón de Galicia, 
Elige Data, TripleAlpha 
e Tastelab.

Esta iniciativa recibiu 
apoio do Fondo de Re-
cuperación NextGene-
rationEU para a acelera-
ción da transformación 
dixital, ademais do da 
convocatoria de apoio 
a AEIs do MINCOTUR. A 
preparación da propos-
ta contou con soporte 
da Oficina Técnica Next 
Generation Galicia 
Food, impulsada por 
CLUSAGA e apoiada 
pola Xunta de Galicia a 
través do IGAPE.

O proxecto Mussel-
Block permite optimi-
zar os procedementos 
documentais e integrar 
toda a cadea de valor 

nunha solución dixital 
baseada na tecnoloxía 
de cadea de bloques 
(blockchain), permi-
tindo a recollida au-
tomatizada de datos 
mediante a sensoriza-
ción e a aplicación de 
Intelixencia Artificial 
para elaborar modelos 
de análises preditivas.

A tecnoloxía block-
chain proporciona se-
guridade, transparen-
cia, confianza, aforro de 
custos e accesibilidade. 
Os seus beneficios 
repercuten en todos 
os elos da cadea de 
valor do mexillón cer-
tificado, desde a batea, 
“permitindo optimizar 
as condicións ambien-
tais e operativas; ata 
o resto dos actores, 
como depuradoras, 
cocedeiros, ou centros 
de transformación e a 
súa loxística”, informou 
CLUSAGA. 

MusselBlock impulsa a rastrexabilidade no 
mexillón con blockchain

A creatividade das nosas empresas acapara 
información nos medios, palmarés de certames e 
seleccións de aceleradoras

       A FIC da UDC 
deu a coñecer 

o nome do galardoado 
este ano co Mellor Traba-
llo de Fin de Grao (TFG) 
Aplicado do Grao en 
Enxeñaría Informática. 
Trátase de Pablo Mariño 
Boga, que recibiu a dita 
distinción nun acto ce-
lebrado o 19 de abril na 
Facultade de Informática 
da Universidade da Co-
ruña. O de Mariño Boga 
foi un dos tres traballos 
seleccionados entre 
os 14 presentados que 
obtiveron a cualificación 
de matrícula de honra 
no curso 2021-2022. De 
feito, tamén se entrega-
ron dous accésit a Ga-
briel Fernández Blanco e 
Rubén Somoza Domín-
guez polos seus TFG.

O Centro de Investiga-
ción TIC (CITIC) da UDC, 
xunto coa Fundación 
Universidade da Coruña, 
colabora nestes premios, 
que contan ademais co 
patrocinio das cátedras 
institucionais Aldaba 
WIB (Women, ICT & Busi-
ness), NTTdata e Sngular.

Desenvolvemento dun 
dispositivo para a moni-
torización de marcadores 
de calidade ambiental é o 
título do traballo de Pa-
blo Mariño, dirixido polo 

investigador do CITIC 
José Juan Lamas Seco, 
que obtivo o primeiro 
premio dotado con 1500 
€. A idea deste proxecto 
xurdiu do interese por 
dispor de métodos de 
medición da calidade 
ambiental que inclúan 
valores de calidade do 
aire, contaminación 
acústica e luminosa. 
Trátase, engade o centro, 
“dunha solución enfoca-
da a contornas urbanas, 
que se basea nun dis-
positivo de medida que 
se conecta a un equipo 
cliente, que procesa, 
mostra e almacena os 
datos”. Debido a estas 
características, o desen-
volvemento do proxecto 
divídese en dúas partes 
ben diferenciadas: o 
desenvolvemento dun 
prototipo de medida 
baseado en microcon-
troladores, e o desen-
volvemento do software 
do equipo cliente. O 
dispositivo pódese 
utilizar para detectar 
resultados anómalos en 
tempo real de diferentes 
marcadores ambientais 
sendo unha axuda para 
entender os perigos 
para a saúde que poden 
representar. 

A FIC distingue un dispositivo 
para monitorizar marcadores 
ambientais

Novo Coworking da Deputación de Pontevedra e a EOI  

Libera Bio, AirCO2, Ancora, Celtarys 
e Alice Biometrics, distinguidas nos 
Premios EmprendeXXI

 A presidenta da Depu-
tación de Pontevedra, 

Carmela Silva, e o director de 
proxectos da Escola de Orga-
nización Industrial (EOI), Javier 
Benito, asistiron o pasado 20 de 
abril á apertura do Coworking 
que promoven ambas institu-
cións e que se desenvolverá en 
Vigo, Tui e Silleda.

Neste novo servizo de traba-
llo e emprendemento colabora-
tivo e innovador participan de 
persoas autónomas e empren-
dedoras de Baiona, Marín, Mos, 
Redondela, Silleda, Soutomaior, 
Tomiño, Tui e Vigo. Son os 
seguintes: Víctor Gómez, (coa 
empresa de take away Riquiñas. 
Filloas Gourmet), Montserrat 

Gálvez, de Redondela (guía 
turística freelance), Johely 
Barrios, de Baiona (coa revista 
La Sociocultural), Alfonso 
Caride, de Mos, e Gabriel Varela, 
do Porriño (cunha aplicación 
informática de fidelización de 
clientela para pemes na hosta-
laría), Eglis Cruz, de Silleda (cun 
proxecto para o mantemento 

e mellora da saúde física 
e mental), Ana Urquijo, 
de Vigo (cun proxecto de 
coaching para persoas 
creadoras e creativas e 
tamén para persoas con 
TDAH), Miguel Ángel 
Rodríguez, de Souto-
maior (cun proxecto de 
bosque circular, innova-
dor que transforma in 
situ a biomasa residual 
forestal en produtos de 
alto valor económico), 
David Gil, de Vigo (cunha 
consultoría compliance 
para pemes), Maximi-
liano Nicolás Piñeiro, de 
Vigo (cun proxecto para 

solucionar problemas tecnoló-
xicos e de reparación en vilas 
galegas onde non existe este 
servizo), Antía Montero, de Tui 
(cunha empresa de traballos 
verticais ligados á construción), 
Cecilia Portela, de Tui (propieta-
ria do estudio de arquitectura 
Propostas Arquitectura), María 
Cristina Alves, de Tui (cunha 
empresa creativa de bordados a 
medida), Modesto Martínez, de 
Marín (cun simulador de toma 
de decisións en situacións de 
crise para o sector sanitario), 
María Jimena Varela Rodríguez, 
de Tomiño (cunha consultoría 
en plans e proxectos sobre 
paisaxismo, relacionados coa 
conservación da biodiversidade 
e a mitigación e adaptación ao 
cambio climático), Francisco 
Javier Argüelles Menaz, de Tui 
(cun centro diáfano onde poder 
realizar actividades culturais, 
formativas e de ocio), e Sara 
Fontán César (dona da inmo-
biliaria DeLuxo Inversiones 
Inmobiliarias).  

    A empresa galega Libera 
Bio, novo referente 

no eido da biofarmacia, foi 
recoñecida este venres 20 de 
abril na 16ª edición dos Premios 
EmprendeXXI que conceden 
Caixabank (DayOne) e ENISA 
(Ministerio de Industria) como a 
startup máis innovadora de Gali-
cia nos Premios EmprendeXXI. O 
galardón, impulsado en Galicia 
polo IGAPE, distinguiu o empuxe 
da santiaguesa Libera Bio por 
“desenvolver unha nova xera-
ción de nanomedicamentos de 
precisión, baseados en patentes 
tecnolóxicas propias, co obxec-
tivo de mellorar os tratamentos 
do cancro”. As finalistas foron 
as tecnolóxicas AirCO2, Ancora, 
Celtarys e Alice Biometrics.

Os Premios EmprendeXXI 
naceron no ano 2007 coa 
vontade de impulsar e apoiar 
as iniciativas emprendedoras, 
contribuír ao desenvolvemento 

de novas empresas con alto 
potencial e recoñecer o impacto 
social, económico e ambiental 
que estes negocios xeran no seu 
territorio. Este ano, que os pre-
mios alcanzan a súa 16.ª edición, 
47 startups galegas presentaron 
a súa candidatura, o que supón 
un incremento do 74% respecto 
á edición anterior.

O galardón obtido por Libera 
Bio inclúe unha dotación econó-
mica de 6.000 euros e o acceso 
a un programa de formación 
internacional. Tamén terá a 
oportunidade de participar no 
Investors Day EmprendeXXI.
 - Ademais de Libera Bio no 

evento estiveron presentes as 
startups galegas finalistas, que 
presentaron os seus proxectos 
e foron recoñecidas polos 
organizadores pola súa contri-
bución para mellorar a socie-
dade. Estas foron as empresas 
finalistas da nosa terra:

 - AirCO2: é un marketplace que 
permite neutralizar a pegada 
de carbono coas capturas de 
CO2 de plantacións forestais 
de proximidade.

 - Ancora: deseña tecnoloxía 
especializada para a industria 
4.0, centrada na dixitalización 
eficiente do traballador na 
planta de produción.

 - Celtarys Research: desenvolve 
ferramentas químicas fluo-
rescentes innovadoras para 
acelerar o descubrimento de 
fármacos.

 - Alice Biometrics: ofrece 
solucións automáticas de 
verificación de identidade, en 
remoto e con tecnoloxía anti 
fraude. 

Humor tecnolóxico de Henrique Neira

A Universi-
dade de San-

tiago de Compos-
tela organiza a súa 
Feira de Emprego, 
en formato virtual, 
os días 10 e 11 de 
maio de 2023. Será 
un lugar de encon-
tro entre a institu-
ción académica, 
empresas organiza-
cións, alumnado e 
egresadas e egresa-
dos. O obxectivo é 
garantir a visita de 
alumnado de todas 
as súas titulacións, 
que deixarán os 
seus currículos nos 
stands dixitais das 
empresas/organiza-
cións participantes 
e poderán inscribir-
se directamente ás 
ofertas de emprego 
publicadas.

Celebrarase un 
cóctel presencial 
para todas as em-
presas o día previo 
ao comezo da feira, 
para intercambiar 
ideas e agradecer-
lles a súa participa-
ción. 

 O presidente 
da Deputación 

da Coruña, Valentín 
González Formoso, e 
o reitor da Universi-
dade da Coruña, Ju-
lio Abalde, asinaron 
en abril o convenio 
de colaboración para 
a cesión dos terreos 
na Cidade das TIC 
onde se vai construír 
o edificio onde se 
situará o proxecto 
Ecosistema dixital do 
sector audiovisual 
de Galicia, un plató 
virtual destinado a 
consolidar a puxante 
actividade das 
firmas creadoras 
e divulgadoras de 

novos contidos da 
nosa terra.

En concreto, o 
convenio ten por 
obxecto a cesión de 
uso á Deputación 
da parcela Z-2.2 
definida no Estu-
do de detalle para 
ordenamento dos 
volumes da Cidade 
das TIC aprobado 
polo Concello da 
Coruña na sesión 
plenaria celebrada o 
2 de marzo de 2023, 
cunha superficie de 
5.184 metros cadra-
dos para o desen-
volvemento do dito 
proxecto Ecosistema 
dixital. Este ecosis-

tema, destacaron 
Formoso e Abalde, 
inclúe a instalación 
dun estudo audio-
visual virtual de ca-
racterísticas únicas 
en España cunha 
extensión de 750 
metros cadrados.

A un nivel máis es-
pecífico, detallaron 
que os estudos con-
tarán cun escenario 
con macropantalla 
LED que permitirá 
realizar a función de 
escenario virtual, e o 
resto vai estar asig-
nado a funcións au-
xiliares deste plató 
principal, un espazo 
de case 200 metros 
cadrados para o 
acceso e as circu-
lacións, camerinos, 
vestiarios, unha sala 
de maquillaxe e pei-
teados, unha sala de 

figuración, tres salas 
polivalentes, dúas 
de controis técnicos, 
despachos, salas de 
produción, unha 
zona de descanso e 
conciliación, unha 
sala de instalacións, 
e un almacén.

O estudo virtual 
permitirá crear 
contidos inmersivos 
para producións de 
ficción, Realidade 
Virtual e Aumenta-
da. O proxecto conta 
cun orzamento total 
de preto de 8 mi-
llóns de euros, dos 
que 5.041.000 euros 
serán financiados 
polo Plan de Recu-
peración, Transfor-
mación e Resiliencia 
do Goberno de 
España e o resto con 
fondos da Deputa-
ción da Coruña. 

A USC abre o 
10 de maio as 
portas (virtuais) 
da súa Feira de 
Emprego

Impulso definitivo ao pioneiro 
estudo audiovisual virtual da 
Cidade das TIC

A secretaria de Estado 
de Dixitalización e 

Intelixencia Artificial, Carme 
Artigas, entregou o Premio 
I+D+i en IA da asociación 
AMETIC ao investigador 
Óscar Fontenla Romero do 
Centro de Investigación TIC 
(CITIC) da UDC. Este premio, 
que se entregou na sexta 
edición do encontro AMETIC 
Artificial Intelligence Summit 
2023 celebrada en Madrid, 
recoñece as mellores prác-
ticas e resultados de inves-
tigación, desenvolvemento 
e innovación no ámbito 
da Intelixencia Artificial co 
proxecto de investigación 
Machine Learning on the 
Edge desenvolvido na UDC 
e financiado pola Funda-
ción BBVA.

Ademais de Óscar Fon-
tenla como investigador 

principal participaron no 
proxecto Amparo Alonso 
Betanzos, Bertha Guijarro 
Berdiñas, Elena Hernández 
Pereira, Noelia Sánchez Ma-
roño, Beatriz Pérez Sánchez, 
Verónica Bolón Canedo, 
Laura Morán Fernández e 
David Novoa Paradela do 
Laboratorio de Investiga-
ción e Desenvolvemento en 
Intelixencia Artificial (LIDIA) 
da UDC.

O proxecto Machine 
Learning on the Edge ten 
como obxectivo o deseño e 
desenvolvemento de novos 
métodos de aprendizaxe 
automática que poidan ser 
adestrados e operados nos 
dispositivos informáticos 
dispoñíbeis nas contornas 
de computación no borde 
(edge computing). Segundo 
reflicte o CITIC este paradig-
ma de aprendizaxe permite o 
desenvolvemento de novos 
modelos de Intelixencia 
Artificial que salvagarden a 
privacidade dos datos. 

 A Mesa presentou os 
detalles do Informe 

Xabarín 2023, no que analiza 
a presenza do galego nos 
contidos infantís e xuvenís 
das canles temáticas das prin-
cipais plataformas. Segundo 
este estudo, só a progra-
mación infantil e xuvenil da 
TVG garante unha mínima 
presenza do galego na grella 
das principais operadoras 
de servizos de televisión. No 
conxunto das operadoras 
analizadas (Movistar, Voda-

Denuncian a escaseza de contidos 
audiovisuais en galego nas plataformas

Unha investigación do CITIC da UDC, 
premiada por AMETIC

fone, R e Orange), o galego 
está presente un total de 2 
horas e 25 minutos ao día, 
todos eles nas emisións da 
TVG2, un 0,83% do total de 
horas ofertadas.

En relación ás platafor-
mas audiovisuais de ámbito 
estatal, na pública RTVE Play 
a oferta infantil é do 0% 
mentres a xeral é de 0,53% 
con 4 filmes en versión orixi-
nal en galego mais que nun 
caso (Cuñados) non se pode 
ver nesta versión e noutro 

(A illa das mentiras) resulta 
imposíbel acceder aos diálo-
gos na nosa lingua. No resto 
de plataformas, a oferta en 
galego é do 0%, agás en Fil-
min, que conta con versións 
subtituladas ou dobradas 
en 0,30% do seu catálogo 
xeral e 0,74% do infantil. No 
conxunto de plataformas 
estatais, a presenza do gale-
go é do 0,18% no catálogo 
xeral e do 0,28% do infantil 
e xuvenil. Nas plataformas 
internacionais é onde maior 
incidencia tiveron as cam-
pañas da Mesa. Con todo, o 
galego só conta con opcións 
dobradas ou subtituladas 
en Netflix e Prime Video. 
Netflix, cun 1,89% sería a 
única plataforma que malia 
non ter obrigas cumpriría os 
mínimos legais respecto ao 
galego que si teñen as plata-
formas estatais.

Maceira denuncia que a 
obriga de garantir oferta en 
galego para o público até 12 
anos é sabotada polas com-
pañías públicas e privadas 
estatais, "coa complicidade 
do Goberno español". 

DATAlife alíase 
con Docuten

 A  iniciativa galega 
DATAlife Hub de 

Innovación Dixital (DIH) 
vén de formalizar un acor-
do coa empresa coruñesa 
Docuten, ao abeiro da 
aposta de DATAlife pola 
dixitalización de todos 
os procesos ligados ao 
desenvolvemento dos 
proxectos empresariais 
integrados nas cadeas de 
valor da biotecnoloxía, 
agro-mar alimentación, 
forestal-madeira e saúde-
coidados de Galicia. O 
convenio asinado entre a 
institución que xestiona 
Lucía Castro e a startup 
Docuten, vai dirixido 
a impulsar e fortalecer 
aínda máis a activida-
de transformadora de 
DATAlife.

Docuten achegará nes-
te convenio a súa frutífera 
experiencia como startup 
especializada na dixita-
lización administrativa e 
automatización empre-
sarial a través da sinatura 
dixital e a facturación 
electrónica. Estas ferra-
mentas que automatizan 
as tarefas do día a día 
permiten que as pemes 
poidan rexistrar un aforro 
de custos e de tempo e, 
ao mesmo tempo, logren 
reducir a pegada ecoló-
xica. 

TREBELLOS
A familia de tabletas con 

tecnoloxía de tinta electró-
nica Onyx BOOX incorpora 
unha nova integrante, a 
Tab Ultra C, que como po-
demos intuír do seu nomo, 
conta cunha pantalla de 
10,3 polgadas capaz de 
reproducir cor, aínda que 
non dun xeito tan vivo 
como estamos afeitos nas 
tabletas con pantallas tra-
dicionais, senón con cores 
máis apagadas (en tons 
pastel), buscando así unha 
menor fatiga visual, á vez 
que tamén pode resultar 
de utilidade o uso da cor 
para a produtividade e a 
creatividade.

Esta tableta pode ser 
apta para ler documentos 
en numerosos formatos 
(dende HTML até PDF), 

soportando libros en cor 
(o que supón unha grande 
vantaxe), aínda que 
tamén pode é de grande 
utilidade para a realización 
de anotacións, que poden 
sincronizarse entre distin-
tos dispositivos a través 
dunha conta de Onyx.

A tableta, que fun-
ciona con Android 11, 
tamén conta con lector 
de impresións dixitais, 
cámara de 16 Mpíxeles 
orientada á dixitalización 
de documentos, ilumina-
ción frontal axustable e a 
posibilidade de empregalo 
cunha funda-teclado e 
cun lapis dixitalizador, ac-
cesorios que incrementan 
a versatilidade da tableta 
que venderase a 649,99 
euros.

TREBELLOS
Nova tableta con pantalla de tinta 
electrónica en cor

Amazon desvelou acci-
dentalmente un produto 
que presumiblemente 
sairá á venda o vindeiro 
18 de maio, os auricula-
res sen fíos Beats Studio 
Buds+, que destacan 
porque, aparte de contar 
con carcasas en cor negra 
e marfil, tamén conta cun 
modelo transparente (na 
liña dos célebres auricu-
lares de Nothing), e que 
venderanse a un prezo de 
169,95 dólares.

Estes novos auriculares 
prometen un son potente 
na reprodución musical e 
en chamadas, cancelación 
de ruído activa, modo 

transparencia, chamadas 
de alta calidade (grazas en 
boa medida a que os seus 
micrófonos triplicaron o 
seu tamaño fronte a ver-
sións anteriores), compa-
tibilidade con dispositivos 
de Apple e con Android, 
até 36 horas de batería 
e almofadas de silicona 
de 4 tamaños distintos 
para adaptarse a 
distintos tipos de 
orella.

Aínda que 
esteamos ante un 
produto dunha marca de 
Apple, o seu estoxo de 
carga conéctase a corren-
te mediante USB-C.

Os novos auriculares de Beats 
terán unha versión con carcasa 
transparente

videoxogos

O QUIDDITCH

Terá un videoxogo de seu

nticipándose ao 
lanzamento do 
xogo Star Wars Jedi: 

Survivor, con versións para 
PC, PlayStation 5 e Xbox Se-
ries X|S, dende Nova Zelandia 
tiveron acceso a copias físicas 
deste título, destacando que 
na súa portada pode lerse a 
advertencia de Download Re-
quired, ou sexa, que os discos 
incluídos na caixa non traen 
o xogo completo, senón 
que é precisa certa descarga 
adicional para poder gozar 
desta nova entrega das aven-
turas de Cal Kestis.

Ao parecer, a versión para 
PlayStation 5 ocupa un total 
de 147,577 GB, polo que 
non sería de sorprender que 
este título chegase ás tendas 
nun único disco de 100 GB 
e o resto do xogo haxa que 
descargalo (aínda que sería a 
primeira vez na que o disco 

apenas conta con contido, 
e basicamente inclúe datos 
para validar a súa compra, 
descargándose case a súa 
totalidade da Rede).

A versión para PC do 
xogo tamén indica que é 
preciso ter 155 GB de espazo 
dispoñible en disco para 
poder gozar de Star Wars 
Jedi: Survivor, o que está a 
converterse nunha tenden-
cia nas grandes producións, 
deixando cada vez en peor 
lugar aos soportes físicos 
que deixaron de evolucionar 
hai anos, polo que cada vez 
será máis complicado poder 
conservar xogos en disco 
óptico, e semella que será 
inevitable o paso aos códigos 
de descarga e fórmulas se-
mellantes, para desgraza dos 
coleccionistas e dos amantes 
da preservación dos xogos a 
longo prazo.

A

STAR WARS JEDI: 
SURVIVOR
Precisa de descargas na súa versión en disco

PC, Xbox Series X|S, PlayStation 5

PC, PS5, Xbox One X|S

ando chegou 
o xogo de Ho-
gwarts Legacy, 

ambientado no mundo 
de Harry Potter, moitos 
botaban en falta poder 
xogar ao quidditch 
dentro do mesmo, 
pero resulta que esta 
ausencia era preme-
ditada, xa que Warner 
Bros. Games estaba a 
traballar en Quidditch 
Champions, xogo com-
petitivo multixogador 
que presenta o deporte 
máxico nacido da obra 

de J. K. Rowling, que 
desenvolveu Unbroken 
Studios como unha 
experiencia indepen-
dente.

O xogo iniciou a súa 
fase de proba limitada 
o 21 de abril (podendo 
os interesados inscribir-
se na mesma) e aínda 
non se sabe cando 
chegará este título a PC 
e consolas, pero vendo 
o grande éxito que co-
lleitou Hogwarts Legacy 
parece que o veremos 
máis cedo que tarde.

C



impulsar o desenvolvemento e 
a investigación en tecnoloxías 
cuánticas, crear novo coñece-
mento na materia, atraer talento 
e investimento a Galicia, e 
promover o uso das tecnoloxías 
cuánticas para afrontar os retos 
sociais.

Vivek Mahajan, director xeral 
de tecnoloxía de Fujitsu Limited, 
comenta que «estamos entusias-
mados de cooperar co CESGA 
no novo International Quantum 
Center para impulsar o desen-
volvemento da investigación 
tecnolóxica e as aplicacións 
industriais en Europa, e contri-
buír á creación de emprego e o 
desenvolvemento de recursos 
humanos na industria cuántica».

Lois Orosa, director xerente 
do CESGA, sinala que «esta 
colaboración con Fujitsu será 
clave para que Galicia impulse 
a súa xa relevante produción de 
novos desenvolvementos e in-

de liderado mundial e permitín-
donos dar forma ao futuro da 
computación cuántica».

O CESGA estableceuse 
en 1993 para contribuír ao 
desenvolvemento da ciencia e 
a tecnoloxía utilizando compu-
tadoras de alto rendemento e 
tecnoloxías da comunicación en A multinacional 

tecnolóxica 
nipoa Fujitsu 
e o Centro de 
Supercomputa-
ción de Galicia 

(CESGA) asinaron un acordo 
para o establecemento dun cen-
tro de coñecemento cuántico 
en Galicia, situado en Santiago 
de Compostela, que acelerará 
a investigación conxunta utili-
zando tecnoloxías de compu-
tación cuántica e promoverá o 
desenvolvemento da industria 
cuántica tanto a nivel rexional 
como internacional.

O centro entrará en operación 
a partir de mediados de set-
embro de 2023, e é o de maior 
número de bits cuánticos que 
se instalará en España en 2023. 
Fujitsu e CESGA colaborarán 
estreitamente coas universida-
des galegas e a comunidade 
de investigadores do CSIC para 

vestigacións, tanto en hardware 
como en software cuánticos nos 
vindeiros anos, axudándonos 
a situar aos nosos grupos de 
investigación nunha posición 

Lois Orosa, director 
xerente do CESGA, 
sinala que esta 
colaboración 
con Fujitsu será 
clave para que 
Galicia impulse a 
súa xa relevante 
produción de novos 
desenvolvementos e 
investigacións.

beneficio da sociedade. Debido 
á evolución das tecnoloxías 
cuánticas, o CESGA comezou 
unha intensa actividade en 
investigación en cuántica. 
Recentemente seleccionou a 
Fujitsu como socio para crear un 
hub internacional de tecnoloxía 
cuántica en Galicia, que lles 
permitirá dispoñer de todos os 
recursos necesarios para a crea-
ción de coñecemento, atraendo 
talento e asegurando futuros 
investimentos para a rexión.

Como socio tecnolóxico do 
CESGA, Fujitsu contribuirá coa 
súa experiencia no campo da 
computación cuántica, adqui-
rida a través do seu desenvol-
vemento continuo de tecno-
loxías innovadoras cuánticas 
e relacionadas coa cuántica, 
incluíndo hardware e software 
para computación cuántica.

O CESGA está en proceso 
de instalación dun sistema de 
agrupación industrial baseada 
no simulador de computación 

cuántica de 34 bits cuánticos de 
Fujitsu, así como un sistema de 
agrupación industrial adicional 
que consiste nun computador 
cuántico de 32 bits cuánticos 
baseado en superconductores 
desenvolvido pola compañía bri-
tánica Oxford Quantum Circuits 
e un supercomputador Fujitsu 
PRIMEHPC FX700, equipado 
coa mesma CPU A64FX que a 
supercomputadora Fugaku. O 
CESGA instalará tamén o Digital 
Annealer de inspiración cuántica 
de Fujitsu que se atopará ope-
rativo a mediados de setembro 
de 2023.

Ilana Wisby, directora xeral de 
Oxford Quantum Circuits, sina-
lou que «a nosa visión é permitir 
un enfoque máis fiable e fluído 
cara á computación cuántica. 
Isto marca outro fito importante 
para OQC a medida que con-
tinuamos brindando as nosas 
capacidades cuánticas líderes ao 
mundo. A tecnoloxía ten o po-
der de permitir descubrimentos 
que realmente cambian a vida e 
comprácenos traballar con CES-
GA e Fujitsu na súa viaxe cara ao 
futuro da computación».

Para poñer en marcha a ini-
ciativa, Fujitsu e CESGA planean 
executar tres casos de uso do 
mundo real con empresas gale-
gas de alto perfil, aproveitando 
o Digital Annealer de Fujitsu 
para demostrar os beneficios 
potenciais e prácticos das tecno-
loxías cuánticas e relacionadas 
coa cuántica.

Galicia vén realizando 
importantes investimentos 
en tecnoloxía cuántica grazas 
aos fondos FEDER de React EU 
proporcionados pola Comisión 
Europea xunto con fondos da 
Xunta de Galicia. 



A Coruña, a cidade na 
que loce a tecnoloxía

alcaldesa da CoruñaInés Rey

 — Nos últimos anos a cidade da Coruña, pese a ser periférica, conseguiu colocar-
se no centro do sector TIC galego, consolidando a súa posición empresarial, in-
vestigadora e social, e non parece que a situación vaia mudar a longo prazo, xa 
que recentemente foron colocándose as primeiras pedras de varias iniciativas 
que prometen unha grande proxección no futuro, polo que quixemos conversar 
sobre o tema coa alcaldesa herculina, Inés Rey.

-A primeira liña 
t e l e f ó n i c a 
de Galicia, a 
primeira fa-
cultade de In-

formática... Que ten de especial 
a cidade da Coruña para ser pio-
neira en tecnoloxía?
– A Coruña ten esa identidade de 
cidade pioneira a moitos niveis, 
non só no tecnolóxico. En primei-
ro lugar, pola súa situación xeo-
gráfica, aberta ao océano. Isto vai 
ligado á historia da cidade, cun 
marcado carácter cosmopolita e 
vangardista, receptora de influxos 
culturais tanto de América como 
do resto de Europa. Sempre me 
vén á cabeza o caso de Isabel Zen-
dal, por exemplo, porque a Real Ex-
pedición da Vacina partiu do porto 
da Coruña. Tamén está o caso de 
José Sellier, pioneiro do cinema 
e autor da primeira película gale-
ga. E o caso da Casa das Ciencias, 
que no 1985 converteuse no pri-
meiro museo público interactivo 
de España, e abriu camiño á rede 
de Museos Científicos Coruñeses. 
No referente á Coruña máis actual, 
á Coruña tecnolóxica, hai outra 
realidade: na cidade hai grandes 
grupos empresariais que teñen 
aquí as súas raíces, e que, tras a súa 
expansión empresarial, están in-
terconectadas con moitos outros 
países do mundo. Iso xerou unha 
necesidade en termos de comuni-
cación e novas tecnoloxías que se 
soubo aproveitar, abrindo camiño 
ao polo TIC que hoxe vertebra a 
economía da cidade, e que tam-

pouco existiría sen a decisión de que a universidade pública co-
ruñesa apostara desde os seus inicios polas novas tecnoloxías 
aportando ao mercado laboral man de obra especializada que 
moi poucas cidades teñen.

- Tras bastante tempo explorando usos para a vella Fábrica 
de Armas, finalmente deuse luz verde á súa transformación 
na Cidade das TIC. Que suporá esta nova infraestrutura? Tar-
daremos moito en ver como se concreta nunha realidade 
palpable?
- Seguimos traballando en base á folla de ruta establecida. En 
maio de 2022 deron comezo as obras na antiga Fábrica de Ar-
mas e imos dando pasos consecutivos neste sentido. Non hai 
moito, no pleno ordinario de marzo aprobouse, de forma de-
finitiva, o estudo de detalle da Cidade das TIC promovido pola 
Universidade da Coruña, que ten como principal finalidade 
continuar avanzando nun dos proxectos de maior interese para 
a cidade en termos de crecemento económico e emprego.

– Precisamente na Cidade das TIC está proxectada a constru-
ción dun enorme estudio audiovisual virtual que promete 
ser un bo exemplo das sinerxías que poden xurdir entre as 
TIC e o audiovisual. Falta moito para que A Coruña xa non 
sexa só un grande plató de numerosas producións e haxa 
compañías que se acheguen á cidade para poder narrar his-
torias que poderían estar ambientadas en calquera contorno 
imaxinable? Hai previsión das consecuencias que terá para o 
audiovisual local?
– Esas sinerxías coas TIC serán unha boa oportunidade para 
que o sector audiovisual coruñés amose todo o talento que 
garda, que é moito. Na cidade temos a sorte de contar cun 
Grao en Comunicación Audiovisual e coa Escola de Imaxe e 
Son, canteira de magníficos profesionais. Ademais, A Coruña 
tamén acolle a sede da Academia Galega do Audiovisual e 
tamén estamos a ver que hai selos galegos, como Vaca Films, 
que apostan pola cidade como escenario das súas producións. 
O plató inmersivo da Cidade das TIC abriralles a todos eles no-
vas oportunidades, porque o estudio tamén exercerá de imán 
para atraer ou crear empresas que podan explotar as súas vir-
tudes. Tal e como se detallou na presentación do proxecto, o 
abano de opcións que ofrecerá será amplo, indo da ficción á 
realidade virtual e aumentada. E iso abre moitos horizontes 

a pouco foron confluíndo nunha 
aplicación móbil de recente crea-
ción que mestura funcións de 
portelo único con información 
de utilidade para os coruñeses. 
Como está a ser a aceptación des-
te tipo de ferramentas?
 Moi boa. Presentouse a finais de 
marzo e, ata o momento, contabi-
lízanse 6.500 descargas. Ideouse 
pensando desde a perspectiva da 
cidadanía, desde as súas necesida-
des diarias. Por exemplo, dispón 
dun visor do estado do tráfico en 
tempo real, as incidencias e cortes 
por días, mapas cos servizos esen-
ciais da cidade, a dispoñibilidade 
nas estacións de BiciCoruña ou a 
axenda cultural. Tamén é posible 
consultar datos persoais de cada 
persoa como os impostos, recibos 
ou préstamos bibliotecarios. Ade-
mais, a aplicación está deseñada 
para que os contidos se podan 
personalizar en función das pre-
ferencias de cada persoa usuaria. 
Mais non é a única aplicación que 
puxemos en marcha. Hoxe 25.000 
persoas pagan o bus urbano co 
móbil, algo que tamén e un servi-
zo aos cidadáns.

- Os concellos están a evolucio-
nar para converterse no que al-
gúns definen como Smart Cities. 
Cara onde tería que avanzar A 
Coruña para unha maior moder-
nización e ser así pioneira como 
cidade intelixente? Na mobilida-
de urbana? Nuns servizos máis 
personalizados? Nunha partici-
pación cidadá máis directa?
- Todo iso vai unido, en certa for-
ma. Entendemos a cidade como 
un elemento vivo, en cambio 
constante. Con isto refírome a que 
as necesidades que tiña A Coruña 
hai vinte anos non son as mesmas 
que ten na actualidade. E as fe-
rramentas das que dispoñamos 
hai vinte anos tampouco eran as 
mesmas que as que temos agora. 
A tecnoloxía facilitou a creación 
de máis canles de comunicación 
coa cidadanía, complementarias 
á escoita das veciñas e veciños a 
pé de rúa. Iso é o que temos que 
aproveitar. O noso obxectivo é 
que, a medio prazo, a propia app 
dispoña dunha funcionalidade 
específica para que as coruñesas 
e coruñeses podan realizar suxes-
tións sobre cuestións como, por 
exemplo, melloras nos espazos 
públicos da cidade. 

de traballo no sector do cinema e 
os videoxogos, un detalle impor-
tante porque o que queremos é 
que os nosos profesionais mellor 
formados se queden a traballar 
aquí. Queremos que se sintan va-
lorados.

- Xa queda menos para que a 
AESIA inicie as súas actividades 
na Coruña, froito do grande es-
forzo do sector TIC galego para 
dar a coñecer o noso potencial 
no eido da intelixencia artificial. 
Prevén unha grande proxección 
da cidade grazas a esta entidade? 
Hai potencial para que A Coruña 
sexa un imán de actividades rela-
tivas á IA á marxe da regulación e 
a supervisón?
- A AESIA será fundamental no 
futuro da cidade, e non é unha 
frase ao aire. Tal e como presenta-
mos na memoria, nunha primeira 
proxección se prevé a creación de 
1.300 novos empregos. Pero ade-
mais, España será o primeiro país 
da Unión Europea cunha Axencia 
Estatal de Supervisión da Inteli-
xencia Artificial (IA), antepoñén-
dose á entrada en vigor do futuro 
regulamento europeo da IA, que 
establece a necesidade de que os 
Estados membros conten cunha 
autoridade supervisora en esta 
materia. Iso implica que en A Coru-
ña e, en consecuencia, en Galicia, 
imos un paso por diante. Xa esta-
mos vendo avances: esta mesma 
semana asinouse un convenio 
entre a Universidade da Coruña e 
Minsait, filial de Indra, para crear 
un espazo de innovación conxun-
to e investigar no eido da IA, cun-
ha perspectiva comercial sobre as 
problemáticas e necesidades das 
empresas en torno á Intelixencia 
Artificial. Isto xa ten unha relevan-
cia clara, porque implica ás futuras 
xeracións na toma de coñecemen-
to sobre o impacto da IA. Falo de 
xeracións como a da primeira pro-
moción do Grao en Intelixencia Ar-
tificial da UDC, que comezou este 
curso e terá moito que dicir neste 
novo horizonte. Porque a Universi-
dade da Coruña e, en concreto, o 
reitor, Julio Abalde, foron funda-
mentais para que a AESIA chegue 
á nosa cidade.

- Achegándonos ao nivel dos 
cidadáns, puidemos ver como 
houbo moitas iniciativas de dixi-
talización de servizos que pouco 

